
ClI COMENCE L’ISTOIRE AU ROY
PHELIPPE, FILS MONSEI-
GNEUR SAINT
LOYS.

L

Coment le roy de Secile frére saint Loys vint en Post des
crestiens,

(1) Nous avons du bon roy Loys, de louenge digne, exposé
au mieux que nous poons les fais et la grant bonté qui estoit
en luy, si comme il trespassa de cest siécle au chastel de
Carthage. Si est nostre propos de exposer les fais Phe-
lippe son fils qui estoit digne de honneur et de louenge.
Jasoit ce qu’il ne fust pas lettré, estoit-il doux et débon-
naire envers les prélas de saincte églyse, et vers tous ceux
qui convoitent le service Nostre-Seigneur. Et si comme
son pére estoit en Aufrique devant la cité de Tunes, a
grant ost de nobles hommes et puissans qui grant pro-
pos avoient de bien faire, et la foy nostre Sire essaucier par
les bonnes exemples qu’il véoient en luy, avint qu’il tres-
passa , et que le royaume vint 3 monseigneur Phelippe son,
fils A gouverner, en I'an de I'Incarnacion mil deux cens
soixante et dix.

La nouvelle ala parmi ’ost que le roy estoit mort, sien

(1) La vie de Philippe III est presque entiérement due a Guillaume de
Nangis, qui la composa en latin et sans doute en frangois, comme il avoit
fait son histoire générale. Mais il arrive souvent que l¢ texte francois
modifie le texte latin, et que 'auteur ne reproduit pas exaclement laméme
idée. ( Voy. Duchesne, tom. v, p. 516. Gesta Philippi tertii.)

2 LES GRANDES CHRONIQUES.

fu moult troublé le peuple. Mais il n’en faisoit mie moult
grant semblant en appert, que ceux de Tunes ne s’apper-
ceussent de cel dommage qui leur estoit avenu. Si comme
il estoient en tel point, il apperceurent la navie au roy de
Secile qui venoit najant a force de gent par mer : si com-
manda (1), quant on devroit prenre terre , que on sonnast
trompes , buisines et araines, si que son frére le saint roy
et les barons fussent lies et esbaudis de sa venue.

Si comme le roy de Secile prenoit son port, sise mer-
veilla moult pourquoy les gens de Vost estoient si mat et si
pesans, et qu’il ne luy firent point belle chiére; car en
I’heure que il issy de sa navie, son frére mist hors I’esperit
a Dieu. Et il demanda a aucuns que ce povoit estre? et il
luy fu dit que son frére le roy de France se mouroit, et que
il se hastast tost, et que on ne cuidoit point qu’il le peust
trouver en vie. Quant le roy de Secile oi la nouvelle, si se
pourpensa et averti que sé¢ il faisoit semblant de douleur et
de tristesse , que la compaignie de 1’ost s’en pourroit trop
forment esmaier et espoventer et chéoir en désespérance ;
et 8¢ Jes Sarrasins s’en appercevoient, il leur donroit matiére
d’assaillir. Pour ceste chose il fit la meilleure chiére et la
plus lie & ceux qu’il encontra; et si vint aussi liement en
Yost comme 8¢ il venist & une noce, et se hasta moult de
venir A son frére, si le trouva tout chaut, car son esperit
estoit tout maintenant issu. Tout maintenant que il vit son
frére deffiné , il se mist A genoux et recommanda -Yame de
son frére, en depriant Nostre-Seigneur que il eust Pame
de luy; et luy coururent les larmes des yeux. 4

Adonc si se- pourpénsa. que cest- -nature de femme de
plorer, si se dreca et regarda entour luy tout aussi ferme-
ment comme s¢ il neluy en fust i riens. Lors aprés, com-

X

(1) Commanda. Le roi de Sicile commanda.

manda que le corps fust apresté et conroi¢ et oingt de pré-
cieux oingnemens : ceux a qui il fu commandé le mistrent
et appareillérent si comme 'en devoit faire. Quant il fu
oingt et appareillié, le roy Charles demanda les entrailles a
monseigneur Phelippe son nepveu ; si les fist porter comme
sainctes reliques en Secile, et les fist mettre en une abhaye
de ’ordre de Saint-Benoist assez prés de Palerme(1), qui est
nommée Mont royal. Les ossemens furent mis en un écrin
moult bien embasmé, en riches draps de soie, avec grant
foison d’espices souef flerans, et furent gardés bien et chié-
rement , tant qu’il furent aportés & Saint-Denys en France ,
14 ou le bon roy avoit esleu sa sépulture, avec les anciens
roys de France qui y reposent. Et donna moult de biaux
joiaux au temnps qu’il vivoit a I’églyse Saint-Denys, si
comme couronne d’or et riches aournemens et précieux, et
conferma tous les priviléges que ses devanciers avoient don-
nés a la devant dicte églyse.

1L

Coment Guy de Baussoy fu pris des Sarrasins.

Tantost que le service du bon roy fu dit et célébré, le roy
de Secile fist tendre ses trefs par devers la mer, loing de
Vost de France par I'espace d’une petit liue , et avoit bien
quatre milles entre 'ost de France et la cité de Tunes. Si
estoient les Sarrasins coustumiers chascun jour de venir
paleter en Post, et lancoient et traioient sajettes et javelos.
Les Frangois qui gardoient I'avant garde et deffendoient
Yost, queles Sarrasins ne se férissent en I'ost soubdainement,
occioient assez de Sarrasins quant il les povoient de preés

(1) Palerme. Je ne sais comment Ducange (0bservations sur Joinville)
a pu dire que Nangis auroit da écrire Salerne, prés de laquelle étoit
Montréal. La vérité c’est que Montréal est ea Sicile, prés de Palerme.

encontrer, si comme il couroient de ¢i ou de la; aucunes fois
de costé, aucunes fois devant, aucunes fois en trespassant ;
et estoient les Frangois moult lies quant il povoient joindre
A eux. Aussi faisoient les Sarrasins : quant il povoient en-
contrer trois ou quatre ou dix ou douze, dessevrés de la
compaignie des autres, il les occioient; mais sé il en
véissent cent ou deux cens qui venissent 3 eux, maintenant
il tournassent en fuie. .

La maniére des Sarrasins est telle qu’il ne font fors que
les gens esmouvoir en jectant et en langant javelos ; et quant
il voient que les gens sont tous prés de combatre, il tour-
nent en fuie. Une journée avint que les Sarrasins appro-
chié¢rent bien prés des crestiens, et leur jettérent, souvent et
menu , dars et javelos, et en navrérent aucuns. Pour ceste
chose s’esmurent aucuns nobles chevaliers, si comme Guy de
Baussoy (1) et Hue son frére, et aucuns bons combateurs, et
se férirent &s Sarrasins, et Sarrasins saillirent sus d’un agait
ou il estoient muciés ; si enclostrent Guy de Baussoy et Hue
son frére. Mais il firent avant moult grant occision de Sarra-
sins et grant mortalité : si ne porent estre rescous, car
quant la noise fu encommenciée et ceux de I’ost le sorent,
si coururent aux armes pour eux aidier et issirent hors et
passérent les fossés qui estoient entr’eux et les Sarrasins.
Soubdainement un vent se leva grant et horible avec grans
estourbeillons qui le sablon et la poudre leva contremont en
air, et féri les Frangois parmi les ieux et les avugloit tous,
si que il ne savoient chemin tenir. Quant les Sarrasins vi-
rent le vent estre contraire, si prisrent paeles et autres ins-
trumens, et le sablon levérent contremont pour mieux

(1) Guy de Baussoy. « Guido de Baucelo. » Ces chevaliers étolent pro-
vencaux ou aragonnois. Le pape Martin [V, dans une de ses lettres, cite
Hugues de Baucey, ou Baucel, comme I'un des principaux barons da rol
~ d’Aragon. (Voy. Duchesne, t. v, p. 878.)

avugler les Frangois et empeschier; si que a celle journée
il ne porent riens faire , mais retourntrent dolens et cour-
rouciés, pour ce qu’il ne porent rescourre Hue de Baussoy et
ses compaingnons.

II1.

Coment le roy de Secile issi a bataille contre Sarrasins et en
occisl trois mille sans ceux qui furent noiés.

Autre fois avint, environ I’eure de prime, que Sarrasins
s'armérent et vindrent bien prés des tentes aux Frangois;
et commenciérent a traire et a lancier en courant 4 mont et
a val, de costé et de travers, selon leur usage, pour es-
mouvoir 4 combatre. Et estoient si grant nombre que a
paine les povoit-on nombrer; et il couvrirent toute la terre
de toutes pars, et s’espandirent partout, ainsi comme s’il
voulsissent tout prendre et acouveter (1); et sonnerent tim-
bres et tabours, et demenérent grant noise et grant ton : par
tels tons et par tels noises cuidiérent espoventer les Frangois.

Quant les Frangois virent leur contenance, si coururent
sus aux armes, désirans de joindre i eux et de combatre,
et issirent des tentes, et s’espandirent parmi le plain champ.
Quant Sarrasins virent tant de belle gent venir contre eux
st bien armés et si bien atournés, si se doubt?;'rent A com-
batre a gent de si grant vertu, et tournérent en fuie sans cop
férir.

Le roy de Secile qui loing estoit logié d’eux , issi hors

“de ses heberges, et avec luy les nobles combateurs de sa
compaignie, et les suivi de loing en costoiant. Quant il fu
prés d’eux, si fist semblant de fouir en alant au devant,

(1) Acouveter. Couvrir. Nous avons gardé dans un sens analogue, couver.
1.

ainsi comme 8'il ne les osast attendre, et fouy bien par
I’espace d’un mille ; et les autres le commenciérent a encha-
cier & coite (1) d’esperon. Quantle roy ot foui, si fist signe de
retourner i ses hommes, et ceux qui bien l'entendirent si
retournérent et enclostrent les Sarrasins, et se férirent en
eux ainsi comme le loup entre les brebis, les glaives entre
les poings et les espées et les coustiaux d’acier. Si en tuérent
tant que la trace en estoit grant parmi le champ , et sembloit
que ce feussent moutons qui géussent mors emmi le champ;
et crioient et muioient en leur languaige moult horrible-
ment.

A ce poindre furent occis trois mille Sarrasins par nom-
bre , saps ceux qui saillirent en la mer et se noiérent : les
autres qui s'en fouirent tresbuchiérent &s fosses qu’il avoient
faictes au sablon et couvertes, pour faire tresbuchier les
crestiens , qu'il ne porent eschiver; né ne leur en souvenoit,
pour la grant paour qu’il avoient de mourir , etle sablon et
le sanc qui les féroit parmi les ieux leur tolloit & veoir le
chemin qu’il devoient aler. Ainsi se vengiérent les crestiens
de leur ennemis par le sens et par la cautelle au roy de
Secile.

IV.
Du chastel de fust que le roy fist faire pour les S arrasins affa-

mer dedens la marine,

Les- Sarrasins de Tunes avoient fichiés leur tentes et
leur paveillons droit i I’encontre des heberges des Frangois,
et estoient loing 'un de 'autre par 1’espace de quatre milles.
Si estoient les Sarrasins par devers Tunes, si avoit entre
la cité et les Sarrasins rigort (2) de mer et iaue de mer cou-

(1) Coite. Pointe.
(2) Rigord. Golfe.

rant qui s’en aloit en traversant par devers les montagnes.
Né ne povoient venir & Tunes sans passer outre A navie,
car le fleuve y estoit large et parfont pour ce que l'iaue de la
mer chéoit dedens. Et quanqu’il failloit et estoit nécessaire
en l'ost des Sarrasins venoit parmi ce fleuve de la cité de
Tunes, si que les Sarrasins n’avoient point de souffraite de
viandes né de nulle chose.

Les Frangois s’assemblérent ensemble et prisrent conseil
coment il pourrcient empeschier le passage par o viande
venoit aux S :rrasins, ou du tout tollir; si que les Sarrasins,
sé il pooient, ne peussent illec demourer né tenir sitge. Si
assemblérent grant foison de bois et de merrien ; quant il
fu assemblé, si fu devisé que on feroit un chastel grant et
large, si que M peust estre dedens sergens d’armes preux
et hardis qui bien viguereusement langaissent et tréissent
et jectassent sus les javelos aux Sarrasins, si que il les
peussent. despecier et tollir la viande qui leur venoit de
Tunes. Et sur le rivage de la mer, par dehors, estoient ar-
balestriers et autres sexgens pour deffendre le chastel, et
avoient galies toutes prestes pour entrer plus avant en la
mer toutes fois que wmestier en seroit. .

Quant il orent ainsi ordenné leur besoigne, le roy Phe-
lippe manda son charpentier qui moult se savoit entremet-
tre de telle besoigne, et luy commanda qu'il £ist un chastel
hastivement ; et celluy fist san commandement , et apresta
galies bien armées et moult bien appareillides, et y fist en-
trer grant foison de sergens preux et hardis, avec moult
grant foison de avirons, et coururent parmi la mer contre
leur ennemis , et pristrent tous les vaissiaux qui portoient
la viande aux Sarrasins, et aucuns en tresbuchoient et plun-
geoient en la mer. Le chastel (1) eust esté fait et acompli
en pou de temps sé il ne fussent accordés ensemble.

(1) Le chastel de fust ou de bois,

V.

Du roy de Tunes, coment il vint contre Francous.

Si comme le roy de Tunes estoit en tel point, il manda
secours et aide aux autres Sarrasins; si assembla roy et
admiraux et autres princes qui luy vindrent en secours.
Quant il ot ainsi assemblé tant de Sarrasins comme il pot
avoir , si se conseilla en quelle maniére et coment il pour-
roit les Francois destruire, ou chacier hors de son pays. Si
luy fu conseillié qu’il alast sur eux a bataille rangiée, si les
espoventeroit né n’oseroient demourer quant il verroient sa
puissance. Si se levérent bien matin et s’armérent de toutes
armes selon leur usage et 'leur guise; et amenérent avec
eux tout leur povoir et toute leur force, A pié et A cheval,
A bataille rengiée.

Et quant il approchiérent, il commenciérent a glatir et
usler & haute voix, et & menacier Francois en leur lan-
gaige , et sonner trompes et buisines et autres divers instru-
mens ; et s’eslargirent parmi le champ, pour ce que les
Frangois cuidassent qu’il fussent sans nombre et si grant
foison que il ne peussent 4 eux durer ; et faisoient trop ma-
lement grant semblant qu’il voulsissent bataille.

Quant ceux qui gardoient P'ost virent celle gent venir, si
commenciérent & crier parmi l'ost : Auzx armes! pour la force
de Tunes qui vient sur nous. Tantost coururent anx armes
Francois et les autres nacions qui avec eux estoient , et ves-
tirent leur haubers, et laci¢rent leur ventailles, et monté-
rent & cheval les lances és poings, les escus a leur cols, et
pristent leur enseignes de diverses couleurs. Le roy de
France se arma, le roy de Secile, le roy de Navarre, et les

ducs et les contes et les autres barons de l'ost ; et issirent de
leur heberges bien et hardiemént , et se rengiérent parmi le
champ et ordenérent leur batailles si comme il devoient
aler. Ne doubtoient riens fors que Sarrasins ne s’em fouis-
sent sans coup férir et sans lancier en aucune maniére, et
mistrent les arbalestriers au devant et les gens de pié, et
ordentrent aprés qui seroit premier, et qui second et qui
tiers, selonc ce qu’il leur sembloit bon et prouffitable 4 aler
contre leur ennemis.

Et pour ce que les Sarrasins ne venissent de costé ou
d’autre part, aux heberges et aux tentes, il laissi¢rent le
conte d’Alengon , frére le roy de France, avec toute sa gent
et le maistre de ’Ospital. L’oriflambe saint Denys fu con-
tremont dreciée, dont sorent bien certainement Frangois
que c’estoit certain signe de combatre a leur ennemis, s’il
ne fuioient.,

Quant les Sarrasins virent ’ost des crestiens si noblement
armé et si richement, si en furent moult esbahis, et orent
si grant paour que il s’enfuirent i leur tentes et A leur pa-
veillons au plus tost que il porent , né ne furent oncques si
hardis qu’il osassent illec demourer, ains s’en passérent oul-
tre, jusques A la cité de Tunes de telsen y ot (1). Et quant
les Frangois virent ce, si firent crier en l’ost, de par le roy
de France, que nul ne fust si osé qui tendist la main au
gaaing , jusques & tant qu’il sauroit la couvine des Sarrasins
et leur estat, et qu’il eust souverainne victoire ; car aucunes
fois avoient esté déceus les crestiens; quant il couroient &
gaaing , leur ennemis les espioient tant qu'il estoient trous-
sés, puis leur couroient sus et les occioient a leur volenté.

Le roy de France et les barons passérent tout oultre
parmi les tentes aux Sarrasins, et les chaciérent tant qu’il

(1) Detels en y ot. 11 y en eut méme qui retourndrent jusqu'a Tunis.

les embatirent tous és montaigones. Le roy de France et les
autres barons virent les montaignes hautes et périlleuses,
si ne vouldrent plus aler avant pour les armes pesans et
pour le travail des chevaux, et pour aucuns aguais qui po-
voient estre ¢s repostailles des mnontaignes; si se mistrent
au retour, et s’en vindrent parmi les téntes aux Sarra-
sins, et fu commandé que quiconques vouldroit aler au
gaaing, qu’il y alast tantost : les gens A pié et les antres
assaillirent les paveillons et les tentes; et prisrent quan-
qu’il trouvérent dedens, beeufs, moutons, pain et farine,
et moult.d’autres choses prouffitables.

Et aussi trouvérent des Sarrasins malades et enfermes
qui ne povoient fouir ainsi comme faisoient les autres; si
les tuérent et puis boutérent le feu dedens les paveillons ;
si ardirent quanqu’il estoit dedens demouré, et néis (1) les
Sarrasins qu’il avoient tués furent tous ars. Les Sarrasins
qui s’en estoient fouis virent le feu en leur paveillons, si
furent moult embrasés de courroux et de ire , meismement
pour ce qu’il savoient bien que leur amis estoient tous ars
et destruis et afolés. Quant les crestiens orent tout ars et
destruit, si s’en retournérent droit i leur heberges rengiés et
serrés, dolens de ce qu'il n’avoient eu point de bataille.

VI

Des diverses maladies qui avindrent en Lost des crestiens.

Grand pestilence de moult grans maladies commenga
parmi 'ost des crestiens. Les uns avoient dissintére, les
autres agiies et continues fitvres, les autres estoient enfiés,

(1) Néis. Méme,

les autres moururent soubdainement, et les autres qui
eschapoient estoient si langoureux qu'il ne se povoient res-
sourdre (1) né aidier. De ceste pestilence se douloient moult
les Sarrasins aussi comme les crestiens ou plus, et gisoient.
comme pourceaux tous pasmes et tous mors en leur heber-
ges; et les autres mouroient de mort soubdainnement pour
la grant corruption de lair.

Quant le roy (2) vit courre ceste pestilence parmi son ost,
il se départi de son ost, et puis se muga ensoubs terrines pour
eschiver celle grant pestilence qu'il ne perdist la vie. Les
anciens Sarrasins qui estoient esprouvés en esperience , di-
soient que Pair estoit corrompu des charoignes des che-
vaulx et des gens mors qui gisoient sur la marine, tous
corrompus et tous puans. Ainsi comme le roy de Tu-
nes vit celle pestilence et celle grant mortalité de sa
gent, et avec ce que crestiens en avoient occis une grant
partie, si ne sut que faire né que dire né coment il pour-
roit durer contre si grant gent. Si se conseilla 4 sa gent,
meismement a ceux qu’il cuidoit estre plus sages, et leur
requist et demanda qu’il pourroit faire, né coment il se
pougroit délivrer des Frangois qui luy avoient son pais gasté,
et sa’ gent occise? si luy fu conseillié qu’il mandast au roy
de France que volentiers pacefieroit & luy en aucune ma-
niére souffisamment , ou par triéves ou autrement.

Adonc prist le roy de Tunes message, et luy com-
“manda qu’ils alast au roy de France et luy dist que vo-
lentiers s’accorderoient & luy et aux autres. Le message
s’en tourna et vint en l'ost et monstra signe qu’il estoit mes-
sager : si luy fu envoié un messager qui bien savoit parler
arabic. Si luy demanda le message a qui il estoit, et il luy

(1) Ressourdre. Relever.
(2) Le roy. Le roi de Tunis. — Ensoubs terrines. Cavernes.

dist qu'il estoit messager lg 1oy de Tunes, et luy dist
tout son message et qu’il queroit. Le message le mena i la
court le roy, et fist entendant au roy et aux autres barons
qu’il voulloit dire.

Le roy de France regarda qu’il ne pooit pas faire grant

prouffit de demourer en ce pais , pour ce meismement que
les Sarrasins ne le voulloient attendre i bataille, et ne
finoient de glatir, d’abaier ainsi comme chiens, et ne fai-
soient que travaillier sa gent, et puis s’en fuioient contre~
mont les montaignes. De rechief il regarda que s’il pre-
noit la cité de Tunes par force, que il convendroit que il
y laissast de ses barons et de son peuple grant partie, et que
tuit cil qui demourroient seroient en peril , car il seroient
avironnés de toute pars de leur ennemis, et que son ost en
seroit moult amenuisié ; ineismement que son propos estoit
d’aler oultre en Surie , et de combatre aux Sarrasins que il
y trouveroit, et delivrer la des ennemisde la foy crestienne.
Si fu accordé de tout le plus des barons que la cité feust
destruicte, et tous les Sarrasins occis que I’en pourroit trou-
ver partout le pais.
., A ce ne s’accorda point le roy de Secile né le roy de
Navarre né assés d’autres barons , pour la grant foison des
besans d’or qu’il en devoient.avoir, si comme le menu peuple
murmuroit, et (1) que le roy de Secile ne s’accordoit pas
a la paix fors pour ce que il eust son treu que la ville de
Tunes luy devoit, et luy ayoit detenu a paier de moult long
temps. Ainsi disoit le menu peuple qui ne savoit mie co-
ment on devoit esploitier de telle besoigne.

(1) Et que. C’est-a-dire : Et ce menu peuple ajoutoit que, ete.

VIIL.

Dec la paiz du .ro_r de France et du roy de Tunes el des
triéves.

Moult fu le roy de France en grant pensée en quelle
maniére il s’accorderoit au roy de Tunes : si luy fu conseillié
qu’il préist les tri¢ves en maniére de paix. Si fu en telle
maniére accordé que le roy de Tunes rendroit et délivre-
roit tous les despens que le roy de France et ses barons
avoient fait en la voie, en fin or pur, et que les tri¢ves
seroient tenues fermement , sans point entrelaissier jusques
a dix ams. Avec tout ce, il fu accordé que tous les marchéans
qui par mer passeroient, s’il arrivoient au port de Tunes,
ou sé le vent les y aportoit , ou s’il trépassoient environ son
pais, que il trespasseroient franchement sans riens paier ;
car avant ce, les marchéans estoient en si grant servitute
qu’'il leur convenoit paier la disitme partie de quanqu’il
avoient an port de Tunes. Avec ce, il fu devisé et accordé
que le roy de Tunes rendroit le treu au roy de Secile si
comme ses devanciers avoient fait et rendu chascun an, sans
faillir.

En la cité de Tunes avoit moult grant foison de cres-’
tiens, et avoient leur églyses toutes prestes et édifiées
ou s’assembloient pour faire le service de Nostre-Seigneur ;
sicomme fréres de 'ordre saint Dominique et autres , assés
aussi comme marchéans et pélerins et trespassans, si
comie gens s’espandent parmi le monde. Tantost comme
le roy de Tunes sot la venue au roy de France, il les fist
tous prendre et mectre en prisons diverses et villaines:

et promist le roy de Tunes que tantost il seroient délivrés,
2



14 LES GRANDES CHRONIQUES.

et demourroient au pais franchement sans nulle servitude
de nulle riens. Les convenances susdictes furent octroiées ,
escriptes, jurées et affermées, d’une part et d’autre, gu miex
que I’en pot et que 'en sot, et délivra le roy de Tunes grant
masse de fin or en paiant de la somme qui estoit octroiée,

Adonc fu paix criée parmi 'ost, et commandé que nul
ne féist mal aux Sarrasins sur la vie.perdre. Quant la paix
fu asseurée, aucuns des Sarrasins, riches hommes, vin-
drent veoir la contenance des Frangois et des autres
crestiens, et se merveillerent moult des nobles hommes
armés et du grant atour qu’il avoient, et des richesses qui
estoient en l'ost : si se humiliérent moult, et offrirent leur
services et leur viandes et autres choses, sé mestier en
aveient en l'ost. Puis que paix fu faicte, le roy de France et
ses barons ne vouldrent plus demourer, si prisrent conseil
quelle part il iroient: si regardérent que il ne povoient
point bien accomplir leur pelerinage en maniére que ce
fust prouffit ; meismement que leur gent estoient trop fai-
bles et tous langoureux des maladies qu’il avoient eues de-
vant Tunes; et si estoit le légat mort qui les devoit adre-
cier et mener en la Saincte Terre. Et espéciaument que le
roy avoit eu mandement par certains messages, de par
monseigneur Simon de Neele, garde du roiaume de France,
et de par messire Mathieu , abbé de Saint-Denis en France,
que il se hastast de revenir en sa terre. Et quant il seroit
resvertué et reconforté et revenu en santé, si pourroit son
veu et son pelerinage accomplir et retourner en la Saincte
Terre. -

VIII.

Coment Frangois se partirent de Tunes et enirérent en mer , et
de la grant tempeste owt il périt tart de gens et tant de nefs.

Quant il orent prins conseil ensemble si fu commandé
que la navie fust aprestée et que on y portast tout le
harnois et tout ce que mestier leur avoit. Dont se mistrent
les maistres notonniers i leur nefs quiestoient sur le port de
Cartage, 13 ou laroyne de France estoit & tout grant foison
de nobles dames. Si appareillérent grand foison de nefs
de mas gt de gouvernaulx, et se désancrérent. Le roy
Phelippe, et le roy Thibaut de Navarre , et messire Alfons
conte de Poitiers, et messire Pierre conte d’Alencon, et
messire Robert conte d’Artois, I'évesque de Lengres et
pluseurs autres nobles hommes entrérent en mer ; si orent
bon vent et ne leur fu de rien contraire.

Lors commenci¢rent les mariniers i sigler et & nagier
a grant force d’aviron. Tant alérent par baute mer qu’il
arriverent au port de Trappes (1) paisiblement et sans
nul contraire de mer né d’autre chose. Quant il furent
arriveés, il issirent hors des nefs, et entrérent en la cité de
Trappes; la se reposérent et attendirent autres navies qui
estoient demourées au port de Cartage : qui ne fu pas heu-
reuse chose de demourer (2), car quant il furent en haute

(1) Trappes. « Portul Traparum primz civitatis Sicilie appulerunt. »
C’est Trapani.,

(2) Qui ne fu pas heureuse chose de demourer. C’est-a-dire : Retard fu-
neste pour ceux qui étolent partis les derniers de Carthage, comme pour
ceux qui les attendolent dans la rade de Trapani. Tout ce récitde la tem-
péte est plus intéressant dans le francois que dans le latin (Voy. Du-
chesne, t, v, p. 522.)

mer , Neptunus, un des maistres d’enfer, fu enflé et plain
d’orgucil et de desdaing de ce qu’il avoient tant séjourné qu’il
n’avoient eu piega aucune tempeste et aucun encombre-
ment ¢ en mer esmut et hasta tous les espris de tempeste,
et leur commanda qu’il se boutassent & nefs, et que il
les feissent hurter si forment comme il pourroient. Tan-
tost le vent se féri &s ondes de mer, et les commenciérent a
debouter si fort qu’il sembloit que ce feussent montaignes
qui voulsissent monter au ciel. Le temps commenga 4 noircir
et obscurcir. Les notonniers virent bien que il avoient tem-
peste , si coururent aux gouvernaulx et aux avirons ; et puis
se commenci¢rent & deffendre des vens et de la tempeste
au mielx qu'il porent; chose qu’il feissent ne leur pot riens
valoir né aidier, que les mauvais espris se boutéregt en ma-
ni¢re des tourbillons en leurs nefs, si firent du pis qu'il
porent en leur venue.

Il rompirent les mas et les cordes, et les avirons
et les gouvernaulx firent voler par petites pitces en
la mer; les nefs demenoient quelle part qu’il vouloient :
aucunes fois les faisoient si hault monter qu’il sembloit
qu’il voulsissent monter aux nues, et puis les descendoient
si aval qu’il sembloit qu’il deussent descendre en abisme :
et en ce descendre, la mer entroit en leur nefs en pluscurs
lieux , et puisoient de toutes pars, et puis les faisoient courre
si roidement que les quartiers et les pi¢ces s’en alloient aval
liaue; les gens qui dedens estoient périlloient et noioient,
et deprioient & Nostre-Seigneur qu’il eust merci de leur
ames.

Atant ne se tint pas Neptunus, ains envoia une partie
de sa mesnie au port de Trappes, si rompirent les cordes
et les desancrérent , et les firent saillir parmi la mer, ainsi
comme 8’il jouassent A la pelote; puis les faisoient retour-
ner et hurter si roidement I’un a 'autre, qu’il en faisoient

les piéces voler, ou il les desrompoient toutes. Une nef y
estoit entre les autres qui Porte-Joie estoit nommée , grant
et merveilleuse et fort; les cordes en furent rompues et
desancrées, si cominenga a courre parmi la mer ainsi comme
sé ce feust une beste enragiée qui cournst sus aux autres.
Ainsi couroit-elle sur les nefs, et les boutoit de si grant
ravine qu’elle les faisoit fondre et plungier en la mer, et
couroit de costé et de travers, amont et aval , ainsi comme
sé diables ’eussent en conduit.

Celle nef Porte-Joie avoit esté faicte pour le corps le roy
de France especiaument. Aucunes autres nefs qui. venoient
de Tunes estoient assez prés du port de Trappes, et vou-
loient arriver et prendre fons, quant la tempeste les sur-
prinst et les mena, aussi roidement comme sé ce feust
foudre qui descendist du ciel, au port de Tunes droit dont
elles estoient parties. Ceux qui dedens estoient se deubté-
rent moult des Sarrasins de Tunes, mais le roy leur com-
manda qu’il préissent port seurement tant que la tempeste
feust passée, et que on leur habandonnast viandes et autres
choses dont il se vouldroient aidier.

En celle tempeste furent mortes environ quatre mille
personnes , et furent quassées et rompues dix et huit grans
nefs , sans les petites, plaines de chevaulx et de richesces,
et d’autres grans garnisons (1) sans nombre.

(1) Garnisons. Fournitures.

IX.

De Edouart Jfels au roy & Angleterre.

Incidence. — Edouart fils au roy d’Angleterre vint au siége
de Tunes plus tart que nul des autres , etestoit ja paix faicte
quant il vint. Si ne voult point retourner au roiaume d’An-
gleterre devant qu’il eust esté en la terre de Surie, et que
il son veu eust accompli sé il peust. Si s’en passa oultre en
la Saincte Terre, et emmena avec luy aucuns chevaliers de
France qui bien voulloient souffrir paine pour 'amour de
Nostre-Seigneur. Si arriva devant le port d’Acre, car 4 autre
port ne pooit-il seurement arriver , pour ce que le port de
Jherusalem et toute la terre de Surie estoit surprinse et
encombrée des Sarrasins , fors aucuns chastiaux qui estoient
del'Ospital et du Temple qui estoient sur la rivede la mer,
en telle maniére et si fors qu’il ne doubtoient point 'as-
saut des Sarrasins , meismnement pour les bons combatteurs
qui estoient dedens.

Si y avoit autres chastiaux plus avant en la terre, ot cres-
tiens tournoient a garant, quant il ne povoient plus endurer
V'assaut des Sarrasins; né n’avoit mais en toute Surie que
deux cités ou crestiens peussent demourer, la cité d’Acre
et la cité de Tir. Le soudan de Babiloine avoit tout con-
quis par la force des Sarrasins. Tir est une bonne cité et
deffensable, et est assise au parfont de la mer,avironnée de
toutes pars, et est, avec tout ce, de haulx murs fermée,
avec grant foison de grosses tours et de petites; né ne
doubte assaut de nulle pierre né mangonnel , né nul autre
encombrement, mais que ceux de dedens aient assez viande
pour eux soutenir ; né ne pourroit en nulle maniére estre
prinse, sé ce n’estoit en trahison.

Quand Edouart fu arrivé, ceux d'Acre alérent encontre
et le recenrent moult honnourablement. llec séjourna et
demoura prés d’'un an, et deffendi la ville des Sarrasins,
tant comme il y fu, avec I'aide de ceux de la ville, de1’Os-
pital et du Temple, bien et suffisamment, selon son estat:
car il ne féit oncques chose de grant renon né de quoy on
doie faire mencion, que il ne povoit, A si pou de gent
comme il avoit, issir hors des murs A bataille contre les
Sarrasins , né le soudan contre ceux d'Egipte (1).

Si comme il sejournoit & Acre, si vint & luy un hasassis,
et dist que il voulloit parler a luy secrétement : si luy fu
mené en sa chambre. Sitost comme le hasassis fu entré
en sa chambre si sacha un coustel envenimmé au plus
couvertement qu'il pot, et cuida ferir Edouart droit au
cuer; mais Edouartl’apperceut venir a luy, si se traist arriéres
et fouy au coup au plus tost qu’il pot; toutes fois fu-il
navré au costé. Sa gent qui environ luy estoient prisrent le
hasassis et lui tollirent le coustel, et le battirent et le trai-
nérent parmi les cheveux contremont le planchier en la sale;
s1 le mistrent en prison villaine et obscure ; puis retourne-
rent & leur seigneur, et demandérent de quelle mort on
feroit mourir le hasassis. Si fu accordé qu'il seroit trainé et
puis pendu, mais que on lui demandast qui V’avoit 14 envoié ;
et il respondi, « Le viel de la Montaigne son seigneur et
» SOD maistre. »

De celle plaie fu Bdouart malade longuement , et respassa
et guari 4 grant painne. Ainsi comme il estoit en tel point,
nouvelles luy vindrent que le roy Henry d’Angleterre , son
pére, estoit trépassé de ce siccle , et queles barons d’Angle-

(1) Cette demiére phrase rend mal le texte latin: « Cum tam pauca
» licet probata militfa, conlra sodanum Babyloniz, Syriz et Egypti ac to-
» tias Orientis dominum , extra muros in acie confligere non valeret. »
(Gesta Phil. m1, p. 523.)

terre le mandoient pour estre couronné. Il fist appareiller
sa navie et entra en mer, et vint ea Secile, gu il fu moult
honnouré et receu du roy Charles honnourablement , et
luy donna grans dons, et luy fist grans courtoisies.

D’ilec se parti et s’en vint en Gascoigne qu'il tenoit
adonc en fief du roy de France, et séjourna grant pi¢ce de
temps avec Gascon de Biart(1), noblehommeet de grant puis-
sance. Puis se mist au chemin, et s’en vint en France, et fu
honnouré de pluseurs barons et haus hommes. Dont se
- mist au chemin et s’en vint au port de Wissent, et passa
oultre en son pais. Nostre propos n’est point de descrire les
fais des roys d’Angleterre, nous nous en tairons & jant, sé ce
ne sont incidences.

X.

De la mort au roy Thibaut de Navarre:

Si comme le roy Phelippe séjournoit en la cité de Trap-
pes , et P'ost se reposoit pour la grant tempeste qu’il avoit
eue en mer, le roy Thibaut de Navarre acoucha malade
au lit de la mort ; aprés ce que la maladie le prist, il ne
demoura gaires qu’il mourut. De sa mort fu moult esbre-
chi¢ et amenuisié I'ost de France ; si en furent les barons et
les autres courouciés et dolens, car c’estoit le greigneur
membre de I'ost et le plus puissant fomme aprés le roy
de France ; et estoit sage homme et donnoit bon conseil , et
si estoit large et abandonné de donner & ceux qui en avoient
mestier, et especlaument il n’oublioit point les povres.

(1) Gascon de Biart. « Cum Gascone de Biardo, terra ilitus viro nobili
et potente, allercatlonem aliquantulum habuit. Sed rege Francie Philippo
mediante, compromisso lis eorum ad tempus sopita quievit, » (Gesta
Phil, 11.) J1 s’agit ici de Gaston de Moncade, vicomte de Béarn.

Quant P'ame luy fu partie du corps et il fu mort, il fu
commandé¢ que les entrailles fussent mises hors, et qu’il
fust cuit et conroié de bonnes espices et de flairans ; les en~
trailles furent mises en une églyse en la ville de Trappes,
et le corps fu embasmé et envelopé et mis en un escrin
bien et gentement , et fu gardé et aporté avec le corps saint
Loys jusques en France. Si fu enterré moult honnourable-
ment au chastel de Provins, au moustier des fréres me-
neurs. |

La royne Marie sa femme prist si grant douleur en son
cuer de la mort son mari, et de la mort le roy saint Loys
son pére et de ses autres amis , que elle ne vesqui que un
pou de temps, né n’ot oncques puis joie en son cuer. Si,
comme elle estoit assez prés de Marseille, la maladie la
prist dont elle mourut ; si commanda que elle fust enterrée
a Provins de lés son seigneur : le royaume de Navarre et

la conté de Champaigne vindrent & monseigneur Henry,
frére du roy Thibaut.

XL

Coment le roy de France et son ost se partirent de Trappes, et
coment sa femme la royne mourut.

Le roy de France géjourna & Trappes tant que son ost fu
refreschi et reposé : puis il commanda que son ost fust
arrouté, et que il se missent droit au chemin vers Palerme,
et que le harnois et les autres choses fussent conduites par
mer aprés I'ost. Il 'n’a d’une cité jusques a I’autre que deux
journées; tantost se mistrent au chemin, et firent tant
qu’il vindrent 4 Palerme. La cité de Palerme est le maistre
siége de toute la terre de Secile et la maistre cité ; et si dient
aucuns que Messines doit estre le maistre chief, pour ce

que Messines est plus riche et plus plaine de marchéandise
et de gent : ilec séjourna le roy quinze jours entiers,

Aprés ce, il fu commandé "que I'ost s’avangast et se mist
au chemin droit & Messines ; si entrérent au far et passe-
rent tout oultre 4 navie ; puis entrérent en la terre de Cala-
bre et passérent tout oultre sans séjourner. Puis entrérent
en la terre de Puille et cheminérent tant qu’il vindrent en
une cité quia non Martrenue (1). Si advint que madame Ysa-
bel, femme le roy Phelippe, passoit le fleuve qui estoit des-
soubs la cité sans navie, si la hurta le cheval sur quoy elle
scoitsi forment que elle chéy et tresbucha A terre, si se des-
roia et desrompi toute , et si estoit enceinte et teute plaine
d’enfant. Quant elle fu dresciée , elle fu portée & une autre
cité qui a nom Cousance , et de douleur et angoisse que
elle ot elle ala de vie A trespassement; dont le roy fu
moult dolent et moult couroucié, et tous les barons de
France et tous les antres en furent troublés : 'en fist célé-
brer son service en grant dévocion.

Apres le service , s’acheminérent et entrérent en la terre
de Labour, et puis en celle d’Espaigne (2), et errérent tant
qu’il vindrent & Romme. Illec séjourua un pou de temps,
et requistrent les apostres et les sains. D’ilec s’en alérent
droit & Viterbe, 14 ou la court estoit. Mais il n’y avoit point
d’apostole, et estoient les cardinaux en grant descort pour
faire apostole. Pour ceste chose, il furent enclos et enserrés
en une sale, et leur dist-I’en bien que jamais n'istroient jus-
ques A tant qu’il eussent fait nouvel pape. Le roy Phelippe
leur pria et admonesta pour Dieu et pour leur ames qu'il

(1) Martrenue. Aujourd’hal Marforano. « Dum quemdam fluvium sublas
Matrenensem urbem Calabriz pertransisset absque navigio. » (Gesla Phi-
lippi 11, p. 524.)

(2) D’Bspaigne. Bévue de copiste. Il fallolt Campalgne. ( Cam
panie.)

L



(1270.) PHELIPPE [I. 23

fissent honnestement tel pasteur qui fust proffitable a saincte
églyse gouverner, et baisa chascun en la bouche en remem-
brance de paix et franchise, et que il ne missent en oubli
I'admonestement que il leur avoit dit.

XII.

Coment Guy de Montfort occist Henry le fils au roy & Ale-

maigne pour ce qu’il avoit occis son pere.

Avant que le roy de France venist & Viterbe né que il
fust en la ville entré,, Henry le fils au roy d’Alemaigne vint
en la cité. Guy de Montfort sot bien sa venue, si se hasta
moult de savoir son repaire et ou il estoit. En moult grant
pensée estoit coment il le pourroit occire. La cause pour
quoy ce estoit fu pour ce que Simon de Montfort conte de
Lincestre , pere de celluy Guy, fu occis en bataille par le
conseil de celluy Henry. Tant fu espié de jour et de nuit que
Guy le trouva en l'églyse Saint-Laurent assez prés de son
hostel ; si le cuida chacier hors du moustier , si ne pot pour
la presse de la gent.

Quant il vit qu’il ne le pourroit avoir, si le féri d’un cous-
tel parmi le corps, si que il chéy a terre du grant coup que
il luy donna, puis le traina hors du moustier. Henry luy
cria merci jointes mains qu’il ne l'occist mie! et il re-
pondi : «Tu n’eus point pitié de mon pére et de mes fréres. »
Si le féri de rechief du coustel qu'il tenoit, trois fois ou qua-
tre, tant qu’il le laissa tout mort. Oncques la gent Henry ne
furent si osés qu’il s’osassent mouvoir, pour la mesnie Guy
qui prés estoient pour eux occire maintenant.

Quant ce fu fait, Guy monta et sa compaignie qui tous
estoient prés de luy recevoir; si s’en ala tout droit amn

conte Raoul de Toscanne ; car il avoit sa fille espousée , et
devoit tenir toute sa terre aprés son décés. L’en aporta nou-
velles au roy de France de la mort ‘Henry d’Alemaingne
et coment il avoit esté occis, si en eutdespit et desdaing de
ce que Guy avoit fait si villain fait et si villain meurtre en la
présence de sa venue, et commanda que s’il venoit A sa
court que il fust pris et retenu. Puis en souffri Guy grant
pénitence , car il en fu enchartré en un fort chastel et y de-
moura tant que l’apostole luy fist grace et miséricorde.

XIIL.

Coment le roy passa Lombardie.

Ne demoura guaires que le roy de France se parti de Vi-
terbe, luy et sa gent, et passérent le mont de Flascon (1), et
entrérent en Toscanne; et tant errérent que il vindrent a
Orbevire (2) et montérent le mont de Bergue, et pass¢rent la
cité de Florence, et entrérent &s plains de Lombardie et vin-
drent droit 4 Bouloingne la crasse. Illec se reposérent une
journée et l'endemain bien matin s’en partirent et s’en
vindrent tout droit 3 Cremonne. LA trouvérent les bourgois
delaville siorgueilleux et sivilains que il ne vouldrent pasli-
vrer hostel aux chambellans le roy, pour son propre corps he-
bergier, ains convint que le roy fust hebergi¢ aux Fr¢res me-
neurs. Si leur fu dit et conté des sages hommes, qui bien sa-
voient le povoir de France, que trop avoient fait grant folie,
et que grans maux leur en pourroient venir. Si se repentirent
tantost, et vindrent les maistres et les échevins de la ville au

(1) Le mont de Flascon. Montefiascone.

(2) Orbevire. C'est Orviéie. Le latin dit : « Urbeveteri, Montebargue et
Florentia urbibus peragratis, » (Vita Phil, i1, p. 525.)

roy Phelippe, etluy pri¢rent que il nes’esmeust né ne se cou-
rougast, et que volentiers feroient ce qu’il luy plairoit et que
tous les biens dela ville estoient en son commandement. Le
roy fist semblant que riens ne luy en fust et que il ne luyen
chaloit. Au matin s’arroutérent les Francois et se ordenné -
rent & aler vers la cit¢ de Milan. Mais avant que le roy fust
hors de la-seigneurie de Cremonne , les bourgois de 1a ville
de Milan luy vindrent & I'encontre , et le receurent moult
honnorablement tant comme il porent, et le conduirent a
grax'lt joie et & grant honneur jusques au palais. Et luy
descendu et reposé , il aprestérent douze destriers , les plus
biaux qu'il porent trouver, et les firent tous couvrir de soie,
et les firent tous conduire au palais , et les présentérent tous
au roy de par les seigneurs de la ville, et luy pri¢rent moult
qu’il voulsist estre leur seigneur, et que il receust la cité
en sa garde et en sa deffense. Le roy les mercia moult de
I'onneur qu’il luy portoient et de la courtoisie que il luy
présentoient i faire; mais des deniers et des autres choses
se fist-il excuser et n’en voult nuls prendre.

L’endemain se parti le roy de Milan avec grant convoy des
greigneurs de la ville. Si n’ot pas alé moult avant que le
marchis de Montferrant luy vint & I'encontre qui a grant joie
et a grant bonneur le receut; et luy offri, luy et ses biens,
d’estre tous prés a faire son commandement, Tant chemina
le roy et sa gent, que il vint a Vergiaus (1). Illec séjourna
trois jours, et puis se mist au chemin et entra en Savoie,
et vint A une cité qui est nommée Susanne (2) qui est assez
prés des montaignes. Illec demoura trois jours entiers pour
prendre repos luy et sa gent et les chevaux, pour estre
plus viguereux et plus fors a passer les montaignes.

(1) vergiaus. Verceil,
(2) Suzanne. Suze. « Suzam civitatem antiquam in Alpibus, » L’ancienne

Ségue.
3

Aprés ce, il entrérent &s montaignes et passtrent les
mons de Gieu (1) & grant paine et & grant labour, et puis s’ar-
routérent et entrérent &8 vaux de Morienne. Si tourne-
rent droit pour aler i Lion sur le Rosns et chevauchiérent
tant que il vindrent a la cité de Macon en Bourgoigne, et
passérent tout oultre et tant que il vindrent 4 Clugny en
I’abbaye , ot le roy fu moult honnorablement receu.

D'illec se partirent et issirent de la terre de Bourgoigne
et entrérent en Champaigne et vindrent droit & Troies. Si
passérent toute Champaigne et errérent tant qu'il entrérent
en la terre et en la seigneurie de Paris.

XIV.

De la sépulture le saint roy Loys et de la mort son frére le conte
de Poitiers , et de Jehan Tristan , et de Pierre le chambellent,
et de ma dame Y sabel, la femme le roy Phelippe.

Quant le roy fu revenu & Paris que il désiroit moult a
veoir , il fu lors commandé que I’en aournast les corps qui
avoient été aportés de lointaines terres. Quant il furent
prés et aournés, le bon roy Phelippe prist son pére et le
conduist droit & Nostre-Dame de Paris, avec les autres qui
estoient mors en la voie de Tunes. Si leur chanta les vi-
giles hautement et bien, et avoit grant foison de luminaire
environ les biéres embrasé, a grant compaignie de nobse
gent qui toute la nuit veillérent jusques au jour. L’ende-
main au matin, le roy Phelippe prist son pére et le troussa
sus ses espaules, et se mist a la voie tout a pié pour aler

(1) Mons de Gieu. Montjeu, Montjou, ou Monsjovis. Ce sont les monts
Cenis, Montes Cinisii,

droit A Saint-Denis. Avec luy furent grant plenté de nobles
"homnmes de France. Toutes les religions de Paris issirent
hors bien et ordennéement A grans processions,, disans le
service des mors, en priant pour 'ame du bon roy qui
tant les amoit.

Archevesques, évesques et abbés furent revestus ; les mi-
tres &s testes, les croces &s poings alérent apreés, en bonne .
dévocion, disans leur priéres et leur oroisons. Tant alérent
pas avant autre que il vindrent a Saint-Denis. Mais avant
qu’il venissent en la ville, le couvent leur vint 4 1’encontre,
et furent tous les moines revestus de chappes de cuer,
chascun un cierge ardant en sa inain, et receurent humble-
ment le corps monseigneur saint Loys. Si comme l'en vou-
loit entrer au moustier, les portes furent closes contre leur
venue. La cause si fu pour ce que I’archevesque de Sens et
P’évesque de Paris estoient revestus de leur garnemens pour
le corps du saint roy recevoir et de ses compaignons ; mais
les moines de Saint-Denys ne le porent souffrir; pource qu’il
voulsissent user de leur franchise, et avoir juridicion surl’é-
glise ainsi comme il ont sur les autres de leur diocése. Car
les moines de Saint-Denys sont exemps, né ne feroient
pour I’archevesque riens, né pour I’évesque, s'il ne leur
plaisoit et sé ce n’estoit é leur gré.

Le roy fu devant la porte, son pére sur ses espaules et
les barons et les- prélas qui en I'églyse entrer ne povoient.
Doncques il fu commandé a I'archevesque et & I'évesque
qu’il s’alassent desvestir, et que il ne fissent nul empesche-
ment 3 si haute besoigne.

Quant il s’en furent alés, portes furent ouvertes, et le
roy entra ens, et les barons et les prélas si commenciérent
a chanter bien hautement le service des feus (1), bien et

(1) Feus. Des morts, des défunts. Si je ne me trompe, cette ex

dignement ; et puis enterrérent les sainctes reliques et les
ossemens du saint roy Loys d’encoste son pére le roy Loys,
assez prés de son aieul le roy Phelippe qui tant fu puissant
en armes; et puis y mistrent une tombe d’or et d’argent,
et de noble faicture. Les ossemens Pierre le chambellenc
furent enterrés aux piés saint Loys, en telle maniére et ainsi
coment il gisoit & ses piés quant il estoit en vie. Ma dame
Ysabel fu enterrée d’autre part assez prés du bon roy, et
messire Jehan Tristan, conte de Nevers, d’encoste luy.
Le trespassement au conte de Poitiers devons nous bien
raconter et mettre en mémoire. Car comme le bon conte
revenoit de Tunes avec le roy Phelippe son nepveu, avint
que il acoucha malade, avec lny sa femme et toute sa mes-
nie, siqu’il n’en demoura nul de qui il se peust aidier, en un
chastel qui est nommé le Cornet (1), A Vissue de Toscane.
Tant se hasta la inaladie que il pensa que il li convenoit
partir de ce siécle, et fist et ordenna son testament comme
bon crestien, et ordenna sa sépulture & Sainct-Denis en
France, avec son pére et ses autres amis, et donna bonne
rente pour célébrer son aniversaire chascun an. Sa gent et
sa mesnie le portérent & Saint-Denys et I'enterrérent de lés
son frere. ’
La contesse sa femme qui trop pou vesqui aprés la mort
son seigneur, fu portée i une ahbaye de nonnains ou elle
avoit esleu sa sépulture ; et I'abbaye siet & quatre milles de
Meleun sur Saine et estappellée Jarcy(2) : 1a conté de Thou-
louse et la conté de Poitiers descendirent et vinrent au roy
de France, pour ce qu'il n’avoient nul hoir de leur corps.

-

pression feu ne répond pas i celle de fui, mais & celle de functus.
(1) Le Cornet. Corneto.
(2} Jarcy ou Jercy. « Ad quamdam abbatiam menfalium, cui nomen
» est Garciacum , quam in pago Meledunensi propé abbatiam Esdera Ipsa
» fundaverat... » (Gesta Phil, 11, p. 526.)

XV.

Coment le roy Phelippe fils saint Loys fu couronné a Rains.

L’an de grace mil deux cens soixante et onze , droit a
I’Assompcion Nostre-Dame , Phelippe roy de France vint a
Rains et fu couronné par 1’évesque de Soissons, car il n’y
avoit point d’archevesque a Rains, ains estoit le si¢ge vacant.
Si fu la feste moult grant, et y furent les barons du royaume
de France, et grant foison de prélas et plusieurs autres. Ees
roys de France ont acoustumé, dés le temps Charlemaire, le
grant roy de France et empereur des Romains, de faire
porter Joieuse (1) devant eux, le jour-de leur couronne-
ment, en ’honneur et la puissance du roy Charlemaine
qui tant de terres conquist et tant Sarrasins mata. Si la
doit baillier le roy au plus Ioial et au plus preud’homme du
royaume et de tous ses barons, et a celuy qui plus aime
I'honneur et le prouffit du royaume et de la couronne, qui
la porte devant luy, quant il va 4 son couronnement.

Le roy Phelippe si regarda environ luy bien et apperte-
ment tous ses barons, sila tendi 4 Robert conte d’Artois;
et cil la prist et porta devant luy moult liement celle
journée. Celle espée qui a nom Joieuse, et la couronne et le
sceptre royal, et les autres aournemens sont gardés au tré-
sor Saint-Denis moult chi¢rement, et bien sont tenus Jes -
moines d’envoier-les au couronnement, en quelque lLieu
que il soit. Quant la feste fu passée les barons et les haus
hommes se départirent, et ala chascun en sa contrée : le roy

se départi et ala droit en Vermendois visiter le pays et soy
eshatre.

(1) C’est comme on sait le nom de I’épée de Charlemagne.
d.

Ainsi comme il estoit illec, le conte d’Artois luy pria
qu’il venist deporter soy en son pays, et qu’il venist veoir
la cité d’Arras ; le roy luy octroia volentiers. Les bourgois
qui sorent la venue commenciérent 3 faire grant feste, et
parérent la ville et mistrent hors le vair et le gris , et moult
d’autres grans richesces , et receurent le roy a grant léesce,
et & si grant joie comme il porent plus; né il n’est pul
homme qui peust dire que oncquesmais eust veu plus belle
feste né plus grant. Le conte d’Artois manda les dames et les
damoiselles du pays, pour faire tresces (1) et caroles avec
les femmes aux bourgois qui s’estudioient de dancier et d’es-~
pinguier, et se demenoient en toutes maniéres a leur po-
voir, qui deust plaire au roy (2). Quant le roy ot ainsi esté
honnouré, si luy prist talent de retourner en France.

XVI

De la contenance le roy Phelippe et de sa maniére.

Aprés ce que le roy fu retowrné en France, et il fu entré
au si¢ge son pere, si commenga a estudier en bonnes meeurs
et en bonnes ceuvres. L’en treuve en escripture quela félon-
nie du pére fait tresbuchier ce dessus dessoubs (3) la maison
au fils ; et quant le pére est sans félonnie, I’ame de son fils
est plus seure et plus ferme. Ceste grant grace fist quantil
mist Phelippe son fils en son siége et en son throsne ; si

(1) Tresces. Danses, rondes.
. (2) Le latin dit : « Mandavit comes omnes dominas ¢t domicellas illius
» patriz, ut cum uxoribus burgensium urbis choreas ducentcs, et l®litiz
» et exultationi Intendentes, lolam l®tificarent civitatem. »

(8) Ce dessus dessous. Nous disons avjourd’hui par corruption : Sens
dessus dessous..

comme il fu dit & David : i custodierint filii tui testamentum
meum et lestimonia mea hec que docebo eos, et filii eorum us-
.que in seculum sedebunt super sedem tuam.

Cest-a-dire : S¢ tes enfans gardent mon commandement et
font ce que je leur commande a faire, toute leur ligniée sera
sage , et sera en lon siége el en ton trone. Ainsi fist le roy Phe-
lippe, il n’oublia point ce que son pére luy commanda
quant il fu en sa derniére volenté, et que il usast du conseil
des sages et des preud’hommes. Il usa du conseil maistre
Macy abbé de Saint-Denys qui estoit homme religieux
et aourné de fleur de sapience, et luy bailla toutes les
causes et les besoignes de son royaume, comme et en la
maniére que son pere le faisoit.

Puis que sa femme fu deviée, il ne voult estre sans péni-
tence ; car il vestoit la haire et le haubert dessus pour ce
qu’il peust mieux sa char estraindre et chastier ; avec tout
ce qu’il jeunoit et faisoit grant abstinence de viandes; et tout
ce faisoit-il qu’il ne fust souillé des vices de humaine nature.
Et toute ceste vie maintint-il toute sa vie jusques a la mort,
pourquoy l’en pourroit dire qu’il menoit mieux vie de
moine que de chevalier. Il estoit plain de belles parolles et
bien emparlé; si estoit entre ses barons sage et attrempé,
sans nul beuban et sans nul orgueil : par les bonnes vertus
qui en luy resplendissoient tint-il son royaume en paix
tous les jours de sa vie (1).

(1) Le texte du msc. ne 8396-2 est moins favorable & ce prince : « Cil
» roy Phelippe amoit moult le déduit de chacier en bois et mout i aloit
» volentiers. Et fu grant piéce mout enfantibles, en sa jonesce. Et s’en
» tenolent la gent dou royaume mal apalée, et sachiés que li gentil
» homme li savolent mout mauvais gré de ce qu’il ne les apeloit plus en
» SA compaignie. »

XVIL

Coment le cante de Fois se revela contre le roy de France.

Il avint au tiers an du régne le roy Phelippe que és par-
ties devers Thoulouse , entre le conte d’Armignac et Girart,
un vaillant chevalier, chastellain d’un chastel qui est nommé
Casebonne (1), mut contens et haine. Si s’entredeffioient
et assailloient souvent I'un Vautre. Si avint que le conte
d’Armignac vint tout armé devant le chastel A toute sa com-
paingnie , et commenga Girart A menacier et a laidir de pa-
rolles. Quant Girart vit ce, si ne fu point lie de ce que il le
venoit laidir et ramposner si prés de son chastel. Si issi hors
a tant de gent comme il pot avoir, et se ferit entre ses enne-
mis fort et hardiement, et encontra tout premiérement le
frere (2) au conte, si le féri d’unelance si grant cop qu’il luy
perga tout oultre le haubert, et luy trencha tout le foie et
le cuer, et chéy a terre tout mort.

Apres, il courut sus a luy et aux siens et chaplérent grant
piéce les uns sur les autres ; & la parfin, il tint le conte si
court que il convint par force qu’il s’enfouist : et Girart
s’en retourna en son chastel. Aprés ce, ne demoura gaires
que le conte d’Armignac fu entalenté de vengier sa honte
et la mort de son frére : si manda tous les plus puissans et les
plus nobles hommes de son lignage, entre lesquiels le
conte de Fois fu I'un des meilleurs et des plus riches, si
prindrent conseil ensemble qu'il iroient tresbuchier le

chastel de Casabonne, et destruiroient Girart et toute sa
mesnie.

(1) Casebonne. Casaubon.
(2) Le fréere. Nommé Arnaud.

A Girart fu dit et conté la grant gent qui venoient sus
luy et devoient venir, et que le conte de Fois estoit venu
en 'aide le conte d’Armignac. Si vit bien qu’il ne pour-
roit durer contre si grant gent, si se transmua €t se mist en
1a garde et en la deffense du roy de France, et de ses senes-
chaux et de ses baillifs qui représentoient la personne du
roy de France , qui gardoient et deffendoient le pays ; et se
soubmist du tout a eux, et que il congneussent du fait et de
la cause, et en voulloit estre jugié par eux. Si s’en vint de-
mourer en un chastel qui estoit au roy de France, et y fist
venir sa femme et ses enfans et tous ses biens, et cuidoit
bien qu’il n’osassent le chastel assaillir pour la doubte au
roy de France. Maisle conte de Fois et sa suite ne laissiérent
oncques , pour la gent le roy, & venir vers le chastel.Il as-
saillirent de toutes pars et tresbuchié¢rent les murs et aba-
tirent les portes, et entrérent ens, et occistrent assez de la
gent le roy et de la gent Girart ; et commenciérent a querre
Girart & mont et aval, mais Girart s’enfouy repostement ,
si que il ne le porent ocire.

Ne demoura gaires que les nouvelles en vindrent en
France au roy: quant il oi ce, le cuer si luy angroissa.,
et congut moult grant indignacion de ce fait, et meismement
de son régne. Si assembla ses barons et manda son ost si
grant que il deust toute terre faire frémir. Le roy et sa gent
furent assemblés & Thoulouse, et’'fu commandé que l'en
entrast en la terre au conte de Fois et que I’en despoillast
et gastast tout. Ainsi fu fait comme il fu commandé, et
alérent tant qu’il vindrent aux montaignes, si les monte-
rent et vindrent tout en haut et vindrent prés du chastel
de Fois, si tendirent leur tentes et leur paveillons towut
' environ. ’

Le conte de Fois et avec luy sa femme et toute sa mesnie
estoient tout asseur avec grant foison d’Albigois, si comme

il leur estoit advis, et cuidoient que le chastel ne deust estre
pris en nulle maniére, et que bien se tenist contre tous.
Le roy et sa gent regardoient qu’il ne se povoient pas tant
approchier du chastel si comme il voudroient ; si s’esmut le
roy qui estoit de grant courage, et jura que jamais ne s’en
partiroit jusques a tant qu’il eust le chastel tresbuchié et mis
par terre ou que il luy seroit rendu. Sise conseilla comentil
en pourroit exploitier. Si luy fu loé qu’il mandast ouvriers
qui trébuchassent la roche et que il féissent la voie large,
si que sa gent peussent aler A pi¢ et a cheval.

Si commencié¢rent les ouvriers & trenchier la roche et a
faire la voie grant et large, si que la gent & pied et a cheval
y porent passer.. Quant le conte de Fois vit ce que le roy
estoit si ferme en son propos, il se conseilla qu’il pourroit
faire et coment il pourroit eschiver ce péril. Si luy fu con-
seillié qu’il s’accordast au roy hastivement : il prist mes-
sages et les envoia au roy, et luy pria et supplia qu’il luy
pardonnast son mautalent, et que il mettroit luy et tous
ses biens en sa mercy pour en faire sa volente.

Le roy oi ses messages et luy mandast qu’il venista luy
en telle maniére comme il avoit mandé. Tantost le conte
vint devant le roy et s’agenouilla et luy requist mercy, et le
roy luy dist que il luy feroit plus de bien que il n’avoit des-
servi. Tantost fu pris et lié et mené A Biauquesne (1), et
demoura 12 un an tout entier Le roy prist toute sa terre en
sa main, sa femme et tous ses enfans; puis retourna en
France. Quant un an fu accompli, le conte fu mis hors de
prison et servit & court les autres nobles. hommes, et ot la
grace du roy tant que il le fist chevalier et luy donna armes,
et I’envoia aux tournoiemens pour aprendre le fait des ar-
mes (2). Aprés toutes ces choses, le roy rendi au conte de

(1) Biauquesne. Sans-doute Beaucaire., Le latin dit : Bellum quercum.
(2) Le latin offre ici dans le sens quelque difiérence: « Tantam gra-



(1272.) PHELIPPE III. 35

Fois toute sa terre franchement et quitement, et luy donna
congié de retourner en son pais.

' XVIII.

De Raoul &’ Aussoy qui fu couronné a roy d’ Alemaigne.

L’an de grace mil deux cens soixante et douze, Raoul
d’Aussoy (1) fu couronné a roy d’Alemaingne. Henry le roy
de Navarre espousa la suer le conte d’Artois , de laquelle il
engendra madame Jehanne qui puis fu royne de France.
Le conte d’Alengon espousa la fille au conte de Blois. En
celle année meisme vint 'apostole Grégoire a Lyon sur le
Rosne, droit environ caresme et fist un concile général on
il ot moult grant assemblée de prélas et de barons. Le roy
de France vint & Lyon et visita I'apostole et le salua moult
courtoisement et lui fist grant honneur comme a son pére
espirituel , et parlérent ensemble d’aucunes besoignes qui
appartenoient au royaume de France.

Quant il orent ordonné des besoignes du royaume et des
choses prouffitables, I'apostole luy donna sa bénéicon, etluy
pria moult que il gouvernast si son royaume que ce feust au
prouffit et au sauvement de s’ame. Le roy prist congié et
s’en retourna en France pour ce que I’apostole vouloit illec
s¢journer et tenoit concile général. Le roy Phelippe luy

» tiam apud regem obtinuit ut ipsum novum militem faceret, et magistros
» ac custodes .in armis traderet ad lyrocinia exercenda. » On peut étra
surpris de voir le comte de Foix, aprds avoir fait ses preuves d’homme
de guerre, venir apprendre A Paris I’art de soutenir une joate. Peut-étre
fautl-il altribuer celle ignorance a I'effet des ordonnances de saint Louis
contre les lournois.

(1) Raoul d’' Aussoy ou d’'Alsace. C'est Rodolphe de Hapshourg, déja re-
connu plus haut dans la vie de saint Louis, ch. 100.

laissa grant foison de chevaliers et de sergens d’armes, pour
garder Vapostole et ses cardinaulx et tous ceux de la
court, que nul encombrement ne leur feust fait; et com-
manda le roy que l’apostole eust trois fors chasteaulx et
deffensables qui feussent en son commandement, qui sont
des appartenances et de la seigneurie du royaume de
France, assis assez prés de Lyon, pour son propre corps
garder et deffendre, sé mestier feust (1).

Le concile général commenga dés les kalendes de may
et dura jusques & la Magdaleine. En ce comcile général ot
fait moult de bonnes besoignes et prouffitables. L’en or-
denna premiérement et establi que 'apostole fust esleu des
cardinaulx et en pou de temps, ou que ’'en les méist en
prison fermée, et que 'en leur donnast pou viandes jus-
gues & tant qu’ils se feussent accordés.

Apres ce, il fu accordé que la dixiéme partie des biens de
saincte eglyse feussent donnés et octroiés jusques & six ans
pour soustenir et deffendre la terre d’Oultre-mer. En ce
meisme concile furent quassées aucunes religions qui vi-
voient d’aumosnes; (si comme les fréres des Sacs et les fréres -
des Prés et pluseurs autres ), et les bigames (2) furent cassés
et mis hors de tous priviléges de clerc, et furent abandon-
nés a laie justice ainsi comme laie gent. En la fin du concile
vindrent lesmessages des Griex (3) courtoisement et bien no-

blement, et distrent et promistrent qu’il estoient de la court
~ de saincte églyse et confessérentle Pére, le Fils et le Sainct

(1) Ce don de trois chiteaux fait au pape n’est pas mentionné dans le
latin.

(2) Les bigames. Ceux qui aprés avolr eu deux femmes se rendoient
religicux. « A celuy concille furent cil qui avoient espousé fames veves,
» ou qui se marioient par deux fois, condampnésa estre bigames. » (Texte
du msc. 8396-2.) — Pour les fréres des Sacs, voy. plus haut, Vie de saint
L.ouis, chap. 80.

(3) Des Griex. Le latin ajoute : Et.Tartarorum, p. b28.

Esperit, et chantérent en plein concile, & haulte voix : credo
in Deum.

Le nombre des archevesques et des évesques qui en ce
concile furent assemblés fu estimé a cinq cens, et des abbés
croces portant jusques i soixante, et d’autres prélas jusques
a mil.

XIX.

' De la royne Marie, femme le roy Phelippe, et de la mort le roy
Henry de Navarre.

Le roy Phelippe ot conseil de soy marier et de prendre
. femme. Si luy fu parlé de pluseurs femmes de haulte lin-
gniée et de hault parage. Entre les autres dames luy vin-
drent nouvelles de damoiselle Marie, fille au duc de Breban,
pour ce qu’elle estoit belle et sage et plaine de bonne
meurs. Si fu accordé que le roy la préist a4 femme, si la
manda par ses messages. Quant le duc Jehan oi la nou-
velle, si fu moult lie et regut les messages tant honnoura-
blement come il pot, et luy envoia sa fille aournée de
joiaulx et de riche atour, si comme il appartenoit a telle
dame. Le roy espousa la dame et la cueilli en grant amour.
Pierve de la Broce, maistre chambellenc du roy, moult
enflé et desdaigneux de ce que le roy amoit tant sa femme,
ot trop grant envie (1), et luy fu avis qu’il ne seroit plus si
privé de luy comme il estoit devant, et que la grant haul-
tesce out il estoit monté pourroit bien abaissier.

Si pourpensa de jour en jour coment il pourroit ape-
ticier 'amour qui estoit entre le roy et la royne ; né ne re-
gardoit point le lieu dont il estoit venu né le bas estat ot

(1) Les Gesta ajoutent ici : Ut aliqui adfirmabant.
TOM. V. 4

il avoit esté ; car, quant il vint A la court le roy Loys, il es-
toit un povre cirurgien et estoit né de Touraine (1) : si monta
tant en hault que le roy Phelippe en fist son chambellanc,
et que il ne fesoit riens fors par son conseil ; né les barons
né les prélas ne faisoient riens & court sé ne li faisoientgrans
‘présens et grans dons.

Ceste chose desplut moult aux barons , et orent grant in-
dignacion de ce que ilavoit si grant puissance devers le roy,
et faisoit si sa volenté ; né ne demandoit riens au roy, tant
feust grand chose, qui de riens lui feust esconduit. Il
requist au roy que maistre Pierre deBavay, cousin sa femme,
feust évesque de Baieux, et tantost le roy voult et com-
manda qu'’il feust évesque; le chapitre de Baieux ne l’osa
contredire pour la doubtance du roy. Le roy maria ses fils
et ses filles1a ou il voult demander et commander , et tout
a sa volente.

Henry, conte de Champaigne et roy de Navarre, mourut
«celle année meisme. Sa femme demoura veuve et ot une
fille de luy qui avoit nom Jehanne, et estoit si petite que
elle gisoit au bercueil. Quant elle oi la mort de son sei-
gneur, si s¢ hasta moult'de porter son enfant en France
pour la doubtance de ceux de Navarre, qu’il ne luy en
féissent ennuy ou aucun contraire. Le roy Phelippe re-
ceut l'enfant doulcement et volentiers, et le fist nourrir
a sa courtavec ses gens et ses enfans, tant que elle feust en
aage que il la peust donner i aucun hault homme & marier.

Pour ceste chose faire et accomplir au prouffit de ’enfant,
le roy envoia maistre Huitasse de Biaumarchais en Na-
varre, et si luy commanda qu'il receust en son nom &t

L4

(1) Plusieurs actes contemporains prouvent que Pierre de la Brosse
€toit d’'une naissance plus relevée qu’on ne le supposolt aprés sa mort.

Voyez les piéces justificatives de la Complainte de Pierre de la Brosse,
publiée par M, Jubinal.

comme tuteur et garde de ’enfant, les hommages des barons
de Navarre. Monseigneur Huijtasse se hasta moult de faire
son commandement, et vint au plus tost qu'il pot en la
contrée de Navarre , et monstra le commandement le roy
de France aux barons et aux bourgois du pais ; et s’arresta
tout premiérement en la cité de Pampelune et fist illec sa
garnison des Francois et de sa gent (1); et s’en ala par chas-
teaulx et par cités en faisant le prouffit et honneur du

roy au mielx qu’il pot et qu'’il sot, en recevant les hommages
et les sermens des barons du pais.

XX.
Du couronnement la royne Marze.

Prélas et barons duroyaume de France et d’Alemnaigne(2)
s’assemblérent et vindrent & Paris, et de pluseurs autres
nacions, pour ce que la royne Marie devoit estre couron-
née. Si fu ’assemblée moult grant et moult belle de haulx
princes, de haulx hommes et de moult grans barons. L’ar-
chevesque de Rains chanta la grant messe ; aprés ce que il
I'ot chantée , il mist la couronne sur le chief la royne Ma-
rie, et la sacra et benéy ainsi comme il ont acoustumeé en
France, et fu droitement le jour de la feste saint Jehan-
Baptiste, I'an de grace mil deux cens soixante et quinze.

La feste fu moult noble et moult belle , si que a paines le

(1) Sa garnison des Francois et de sa gent. « Pertransiensque usqué-
» ad Pampilionem regni illius regiam civitalem, garnisionem suam et
» gentes suas Francigenas (utiori loco qud potuit, sagaciter introduxit. ».
(Gesta Phil. 1m.) -

(2) Par 4allemagne 11 faut entendre ict sans doute le Brabant et I¢
Hainaut, qu’on désignoit également sous le nom général de Pays Thiois.

pourroit nul raconter. Les chevaliers estoient vestus de
dras de diverses couleurs. Une fois estoient en vair et ’au-
tre en gris, en vert ou en escarlate, et en pluseurs autres no-
bles couleurs; les fermaus d’or és poitrines, et sus les es-
paules de grosses pierres précieuses, sl comme esmeraudes,
saphirs, jacintes, pelles, rubis et pluseurs autres pierres
précieuses de pluseurs autres maniéres. Si avoient aniaux
d’or &s dois aournés de riches diamans et de riches topazes,
et estoient leur chefs (1) aournés de riches tregoirs et de ri-
ches guimples toutes tissuesa fin or et couvertes de pelles et
autres pierres.

Les bourgois de Paris firent feste moult grant et moult
sollempnel , et encourtinérent la ville de riches dras de
diverses couleurs et de pailes et de cendaux. Les dames et
les pucelles s’esbaudissoient en chantant diverses changons
et diverses motés. Quant la feste fu passée, ’arcevesque de
Sens vint devant le légat Simon, prestre et cardinal de
I’églyse de Saincte-Cécile, et dist au légat, en complain-
gnant, que il luy féist droit de l'arcevesque de Rains qui
luy faisoit tort de ce que il avoit couronnée la royne Marie
de France en sa dioctse, et que & luy n’appartenoit riens de
ce faire , sé ce n’estoit en sa province, en la cité de Rains;
et monstra I'argevesque de Sens une épistre, qui piece a fu
accomplie et confermée par Yvon évesque de Chartres, en
laquelle il estoit contenu que I’arcevesque de Rains ne se
doit entremestre du couronnement au roy de France de
nulle riens hors de sa province. Si fu respondu de par le
roy de France a I'arcevesque que 4 tort et sans raison s’en
plaingnoit, car la chapelle le roy qui est & Paris ou la royne fu
couronnée, est exempte et n’est de riens en sa juridiccion.

(1) Et estoient leur chiefs. Le msc. ne 6, Sup. fr., porte : « Et estoient

» leurs atournés de riches guimpes. » 1l faudroit, je crois, partout : Et es-
toient leur femmes, etc. — Pelles. Perles.

XXI.

De la mort Ferrant d’Espaigne.

Celle année meisme mourut Ferrant, 'ainsné fils au
roy de Castelle. Ce Ferrant avoit espousée Blanche, la fille
au roy Loys, en celle fourme et en celle maniére que sé
Blanche avoit hoirs du fils au roy d’Espaigne, que le
royaume venroit , apres la mort du pére et de l'aiol, aux
enfans de ladite Blanche entiérement. Quant Ferrant fu
mort, Blanche sa femme demoura veufve a tout deux en-
fans que elle ot de luy, Ferrant et Alphonse, qui devoient
par droit aprés la mort de leur aiol , avoir le royaume d’Es-
paigne , si comme il avoit esté en convent entre le sainct
roy Loys et le roy de Castelle. Pour ce furent ces choses
affermées et octroides des deux roys et des barons d’Espai-
goe; car le roy saint Loys avoit aucun droit au royaume
d’Espaigne de par madame Blanche sa mére qui fu fille du
roy de Castelle qui jadis fu.

De toutes les convenances que le roy de Castelle avoit
jurées A tenir il n’en fu rien , ains manda les barons de son
royaume et leur pria qu’il féissent hommage 3 Sanse son
fils, et qu’il estoit enferme de son corps et paralitique, et
que il ne povoit plus le royaume maintenir.

En celle maniére desherita les enfans de son premier fils,
né & Blanche leur mére il ne donna né rente né douaire
né nulle autre chose dont elle péust vivre. La bonne dame
demoura toute esbahie et toute esgarée entre les Espaignols
qui guaires ne Y’avoient chiére.

Le roy de France sot bien le povre estat ou sa suer es-
toit , et comment ses nepveus estoient desherités : si en fu

moult durement dolent et couroucié. Si se conseilla co-
4.

ment et en quelle maniére il pourroit avoir sa suer, né oster
de la chetiveté ou elle estoit. Si envoia au roy d’Espaigne
messire Jehan d’Acre bouteillier de France, et luy manda
que il gardast bien que le dounaire de Blanche sa suer ne
feust par luy né par autre troublé et empeschié, et que le
droit que ses nepveux avoient au royaume de Castelle leur
feust gardé ; et sé il ne voulloit ce faire, au moins qu’il luy
envoiast sa suer et ses deux enfans , et qu’il leur livrast sauf
conduit jusques 4 tant qu’ils feussent retournés en France.

Au roy d’Espaigne vindrent les messages et luy racon-
térent mot a mot ce que leur seigneur leur avoit commandé.
Mais il refusa tout, et dist qu’il n’en feroit riens , et fu en-
flé et couroucié de ce que le roy de France luy avoit mandé.
Les évesques qui apperceurent la tricherie du roy, lui re-
quisrent que puisque autre chose n’en voulloit faire, qu’il
en laissast aller Blanche et ses deux enfans au roy de France
son frére. Il qui fu courroucié et enflé d’aucunes paroles
qu’il luy avoient dites, respondi tout estrousséement (1) que
il 'emmenassent quelle part qu’il voudroient, et qu'il n’en
faisoit force (2). .

Quant il orent ainsi estrivé par paroles de ramposnes, les
messages s’en partirent et se mistrent au chemin et emmene-
rent Blanche.Les messages se doubtérent moult que le roy
ne leur féist aucun agait et aucun encombrement; si
se hastérent de chevauchier et d’aler par jour et par
nuit, tant qu’il vindrent & un pas qu'il ne povoient eschi-
ver, et passérent tout oultre sans nul péril: car les espiesau
roy d’Espaigne ne se sorent tant haster qu’il leur peussent
venir au devant. °

Ainsi eschapérent des mains 4 leur ennemis, sans perte
et sans dommage. Aucuns des barons d’Espaigne virent

(1) Estrousséement, ou A estrous. Violcmment.
(2) I n'en faisoit force. Il n’y mettoit pas d’obstacle.

que le roy leur seigneur aloit contre son serement de ce
qu’il avoit en convenant au roy de France , si ne vouldrent
faire hommage a Sanse son fils qui ja estoit en possession
du royaume d’Espaigne : entre lesquels Jehan Monge (1)
en ful'un. Pourla raison de ce, le roy ’Espaigne luy tolli
toute sa terre; et cil s’en vint en France au roy Phelippe,
et lui dist qu’il estoit prest et appareillié d’aler contre le
roy d’Espaigne et de luy grever tant comme il pourroit,
comme cil qui estoit parjure et qui avoit faussé son serement.

Le roy Phelippe qui bien sot la vérité, le recat moult
honnourablement, et luy dist qu’il ne s’esmaiast point, et
lay donna grans dops et luy fist admenistrer une grant
somme d’argent pour faire ses despens. Jasoit ce que le
roy fu moult esmeu d’aler contre le royaume d’Espaigne,
ne voult-il pas assembler son ost jusques & tant qulil feust
conseillié aux prélas et aux barons de son royaume et que
il eust autres messages envoiés au roy d’Espaigne, pour
savoir §'il feust hors de son mauvais propos.

Incidence. — Robert conte d’Artois ala visiter le roy de Se-
cile, Charles son oncle, et demoura avec luy une piéce de
temps en Puille et en Calabre; tant que il luy prist talent
de retourner en France. A Rome vint pour visiter les apos-
tres; sa femme qu’il ot avec luy amenée, acoucha malade
et mourut , et fu enterrée en 1'églyse Sainct-Pierre ’apos-
tre. Le conte Robert fu moult dolent de sa femme,. car
elle estoit plaine de grant bonté et sage et de grant parage.
Deux enfansen demoura au conte ; Phelippe et Robert, et
une fille qui puis fu femme Ancelin de Bourgoigne (2).

Ainsois quele conte d’Artois fust retourné en son pays, le

(1) Monge. « Joannes Nunnli miles strenuissimus.»(Gesta reg. Philippi 1,
pag. 531.) Nunnius, c’est le Nunés espagnol.

(2) Ancelin de Bourgoigne. « Othelinus comes Burgundie. » (Id.) Othon
ou Othelin,

roy Phelippe donna sa seur qui fu (1) femme au roy Henry de
Navarre , & Aimont, frére le roy Edouart d’Angleterre, par
le conseil la royne Marguerite sa mére. Quant le conte d’Ar-
tois le sot, si luy desplut moult et en fu forment couroucié,
car il pensoit bien que le roy d’Angleterre n’avoit nulle
amour au roy de France,

En ce contemple, Amaury, clerc, fils le conte Simon de
Montfort qui avoit €té occis si comme nous avons dit des-
sus (2), menoit par mer une sienne seur qu’il avoit,au conte
de Gales, pour ce que le conte de Gales la devoit prendre
A femme. Si comme il estoient en haute mer, les espies au
roy d’Angleterre luy vindrent au devant, et les emmenérent
pris et liés devant le roy ; le dit Edouart le fist mettre en
prison, ét luy tint longuement. Quant Léolin, le prince de
Gales le sot, si en fu moult dolent ; si manda au roy d’An-
gleterre que il luy rendist sa femme, et s’il ne vouloit ce
faire, il seroit son ennemi et son contraire en toutes maniéres.

Le roy d’Angleterre luy manda qu’il venist a luy ainsi
comme son homme, et il auroit conseil qu’il en devoitfaire.
Léolin ne voult de riens obéir & son commandement, ains
assembla sa gent et garni ses chastiaux et ses marches et
meismement une montaigne fort et deffensable , garnie de
chastiaux et de forteresces que on appelloit Senandonne (3).

Auroy Edouart fu conté et dit coment il se garnissoit , et
coment il occioit tous les Anglois qui venoient en sa terre.
Il assembla son ost et se féri en Gales et en chaga Léolin
jusques au Senandonne, et gasta et ardi tout le pays. Plus
avant ne pot aler pour la montaigne qui estoit enclose de

(1) Sa seur qui fu. La sceur du comte, qui alors étoit veuve de Henry
roi de Navarre, Jehanne d’Arlois.

(2) Voy. vie de saint Louis, chap. 89.

(3) Senandonne.« Snowdon, qui servoit ordinairement d’asile aux Gallois,
quand ils étoient poursuivis par les Apglofs.» (Rapin Thoyras,ad ann, 1277.)

\

mareschiéres et de palus tout environ, et pour la montai-
gne qui estoit fort et aspre.

Ilec demoura et assist la montaigne tout environ, et les
Galois se deffendirent bien et asprement, et se férirent par
maintes fois &s Anglois et en tuérent assez, et emmenérent
par maintes fois la proie au roy d’Angleterre. A la parfin les
tint le roy si court que Léolin vint & mercy ; mais ce ne fu
point sans grant perte de sa gent pour I’'yver qui estoit fort et
plain de pluie et de vent. Si fu accordé que Léolin auroit
sa femme et que ses hoirs qui estoient de luy ne seroient
seigneurs de Gales ainsi comme leur devanciers avoient esté,
et que Léolin seroit sans plus tenu pour prince tant comme
il vivroit. En telle mani¢re rendit & Léolin sa femme et
Yespousa en sa présence ; et puis rendi Amaury, pour ce
qu’il estoit clerc, aux prélas d’Angleterre et leur commanda
le roy qu’il fust bien gardé, et que sé il issoit hors sans
congié, que il les puniroit et en souffreroient paine. Mais
il fu puis délivré par le commandement I’apostole et vint en
France demourer.

XXII.

De la mort Loys, le premier fils le roy Phelippe.

L’an de grace mil deux cens soixante seize, avint que Loys
le premier fils le roy Phelippe mouru et fu empoisonné,
ainsi comme aucuns dient. Le roy en fu en souspegon, et ceste
souspegcon mist en son cuer Pierre de 1a Broce, son maistre
chambellenc : car il maintenoit et disoit en derrenier que ce
avoit fait la royne, et que elle feroit, sé elle povoit, mourir les
autres, pour ce que le royaume peust venir aux enfans qui
estoient de son corps. La court de France en fu toute esmeue

et en murmuroient pluseurs (1), tant que le roy de France le
sot. Quant le roy oi telles parolles, si fu moult pensis qui
povoitavoir fait telles traisons; et se pensa moult en quelle
maniére né coment il le pourroit savoir. Si luy fu dit et
conté que & Nivelle avoit une beguine qui estoit devine, et
qui disoit nouvelles des choses passées et a venir, et se con-
tenoit comme saincte femme et de bonne vie (2).

Et aussi avoit & Laon un homme qui estoit devin et vi-
dame de l’églyse de Laon, qui par art de nigromance savoit
moult de choses secrétes; et plus avant vers Alemaigne
estoit un convers qui Sarrasin avoit esté , qui grant maistre
et sage se faisoit de teles besoignes, et disoit moult de
choses qui sont a avenir. « Par Dieu » , dist le roy, « aucun
» trouvera~-l’en qui nous dira nouvelles de ce fait. » Si
appella son clerc qui bien estoit privé et homme secret,
et luy pria qu’il alast vers Laon et & Nivelle pour savoir le-
quel de ces deux prophétes estoit le plus sage , et qui mieux
et plus certainement diroit la vérité de ce que I’en li deman-
deroit. |

Le clercala a Laon et A Nivelle, et enquist et demanda, au
plus sagement qu’il pot, lequel estoit tenu au plus sage de
telle besoigne. Si treuva que la beguine estoit mieux creue
que les autres de ce que elle disoit. Au roy de France s’en
retourna et conta tout ce qu’il avoit trouvé. Le roy manda
I’abbé de Saint-Denys qui estoit nommé Macy, car il se fioit
moult en luy, et Pierre évesque de Baieux, qui estoit cousin

(1) Crest-a-dire que I’'on soupgonnoit généralement 1a reine. C’étoit &
tort, sans doute; mais Pierre de 1a Brosse n’avoit peut-étre fait que pré-
ter Poreille A des bruits dont on ne crut bien reconnoitre la fausseté, il
faut le dire, qu’aprés la déclaration d’une vielile sorciére.

(2) « Erant tunc duo- pseudoprophete in Francia, Vicedominus Lau-
dunensis ecclesiz , et quidam sarabita pessimus ; quedam beguina Nivel-
lensis tertia pseudoprophetissa. Qui nulla religione approbatl, Deo
mentitl, etc., etc. » (Gesta Ph. III, pag. 532.)

Pierre de la Broce de par sa femme ; et puis leur commanda
qu’il alassent A celle beguine-; et que il enquerissent bien et
diligemment de celle besoigne de son fils. Au chemin se
mistrent et vindrent & Nivelle : si comme il furent descen-
dus, 'évesque s’en parti de la compaignie a 'abbé et fist
semblant qu’il voulloit dire son service : si s’en ala a celle
dame et luy fist pluseurs demandes de I’enfant le roy qui
avoit esté empoisonné, et luy pria moult qu’elle n’en dist
riens a 1'abbé de Saint-Denys en France qui avec luy estoit
envoié.

L’abbé vint aprés et luy demanda de I'enfant, coment
il estoit alé. Et elle respondi : « J’ai parlé & I’évesque vostre
» compaignon, et luyay bien dit la vérité de quanqu’il m’a
» demandé , née plus né autre chose ne m’en demandés, car
» nulle riens ne vous en diroie. »

Quant I’'abbé oi telles parolles, il en fu moult couroucié
et si pensa qu’il y avoit traison. Lors s’en retournérent 13 ot
le roy estoit : et le roy parla premiérement 4 I'abbé et luy
demanda qu’il avoit trouvé de celle femme, et que elle avoit
dit? et il respondi que ’évesque y estoit premiérement alé
que luy, et que, quant il y ala apres, elle ne luy voult au-
cune chose dire. Le roy manda tantost I’évesque et luy de-
manda que il avoit fait , et coment celle femme avoit parlé
aluy? L’évesque respondi : « Certes, monseigneur, ce qu’elle
» m’a dit est en confession, si que pour nulle riens ne le vous
» oseroie desclorre né dire, » i

Quant le roy oi telleg parolles, si fu irié et plain de maunta-
lent , et luy dist : « Par mon chief, Dant évesque, je ne vous
» avoie point envoié pour la confesser ; et par Dieu qui me
» fist, j’en sauray la vérité , né atant ne le layray pas. » Le
roy manda Thibaut évesque de Dol en Bretaigne, et fréve
Arnoul de Huisemalle, chevalier de I’'ordre du Temple , et
leur commanda qu’il alassent a celle devine hastivement , et

que il parlassent ensemble a elle. Lors se hastérent moult les
messagiers et vindrent 4 la beguine ; et luy distrent qu’il
estoient messagiers au roy de France et que, pour Dieu, elle
leur dist vérité de quanqu’il luy demanderoient.

Pluseurs demandes firent auxquelles - elle respondi ;
quant vint 4 la fin, elle leur dist : « Dictes au roy de France
» monseigneur, que il ne croie pas mauvaises paroles sus sa
» femme , car elle est bonne envers li et loial envers tous les
» siens, et de bon cuer entiérement. » Les messages s’en vin-
drent au roy de France leur seigneur, et luy racontérent
toutes les paroles que elle leur avoit dit, bien et loiaument
et toute la puye vérité. Dont pensa le roy qu’il avoit aucuns
en sa court et en soun service qui ne luy estoient né bons né
loiaux ; sagement se contint et fist semblant i sa chiére et
a sa contenance qu’il ne luy en fust riens.

XXII

De la muete que le roy fist pour aler a Sauveterre.

Le roy Phelippe ne mist pas en oubli la félonnie et la
desloyauté que le roy Alfons d’Espaigne avoit fait 4 sa suer :
si luy envoia messages et luy manda qu’il luy envoiast ses
nepveux , et que il assenast douaire souffisant i sa suer ; et
sé il ne vouloit ce faire, il luy mandoit bien qu’il courroit
sur sa terre et que il en prendroit vengeance.

Les messages vindrent au roy d’Espaigne, et luy requi-
rent, de par leur seigneur, qu’il envoiast les enfans auroy de
France leur oncle et que il tint les convenances que il leur
avoit juré et promis. Quant le roy ot oi les messages, il res-
pondi paroles d’orgueil et de beuban, et dist qu'il ne feroit
riens de quanques le roy de France li mandoit, Les mes-

sages le deffiérent et luy distrent bien qu’il en verroit
sa terre gastée et arse. Lors se mistrent au chemin et rapor-
térent nouvelles au roy de ce qu’il avoient trouvé.

Le roy manda tantost tous les haulx hommes de son
royaume, et il vindrent de toutes pars; néis (1) pluseurs ba-
rons d’Alemaigne y vindrent pour la grant amour qu’il
avoient au roy de France : si comme le conte de Bar,
le duc de Breban, le conte de Julliers, le conte de
Lussembourc et pluseurs autres. Quant le roy ot apresté sa
besoigne , il vint & son patron, monseigneur saint Denys,
et prist congié a4 luy, et demanda 'oriflambe : ’abbé luy
mist en la main, et luy dist que Nostre-Seigneur luy don-
nast force et victoire d’abaissier I'orgueil de ses ennemis.
Tantost s’arrouta l'ost et passa tout oultre parmi Poitou et
parmi Gascoigne.

Quant il vindrent a V’entrée de Gascoigne, 1a s’arreste-
rent pour ordener de leur besoigne. Si comme il estoient
ilec , les messages au roy d’Espaigne vindrent au roy, mais
il fu avant buit jours passés qu’il peussent parler a luy.
Quant il vindrent devant le roy si commenciérent i parler
grossement , ainsi comme en maintenant menaces ; et luy
distrent qn’il ne fust si hardi qu’il entrast en Espaigne.
Pour chose qu’il déissent, le roy ne s’esmut né leur dit
paroles villaine né honteuse ; ainsois leur dist qu'il pensoit
a aler en Navarre et de passer oultre sé il povoit. Les mes-
sages le deffierent de par le roy d’Espaigne leur seigneur;
puis s’en retournérent en leur pays. Tant ala l'ost avant
qu’il vint & une ville que on appelle Sauveterre en la terre
Gascon de Biart (2), assez prés d’Espaigne.

La s’assemblérent toute la gent au roy de France de tou-

(1) Néis., Méme.

(2) Gascon de Biart. Gaslon de Béarn.— Sauveterre, sur 168 frontiéres
de la Basse-Navarre et du Béarn.

5

tes pars ; si furent si grant multitude qu’il n’estoit nul qui
les peust nombrer. Viande commenga & apeticier et & faillir
en V'ost, né ne porent avoir chevance pour les chevaux,
car il furent mal pourveus avant qu’il venissent au
port, né que il peussent passer les montaignes. Si atten-
dirent et séjourntrent ; et endementiers, yver commenga a
approchier, les vens 4 haucier et les froidures & venir plai-
nes de pluie, de nois (1) et de gelée. Sicomme 'ost estoit en
tel point, aucuns traiteurs s’approchi¢rent devers le roy et
luy firent entendant qu'il seroit bon de retourner, et qu’il
donnast congié 4 sa gent jusques au printemps, et que ses
garnisons fussent plus sagement ordonnées, pourveues et
atirées. Moult fu grant dommage et grant perte quant l’ost
n’ala oultre, car il eussent prise toute Espaigne a leur vo-
lenté.

XXIV.

De Robert d Artois qui fu envoie en Navarre de par le roy de

France.

Pou avant que le roy meust pour aler en Sauveterre ,
nouvelles vindrent que Huitasse de Biaumarchais estoit
assis au chastiau de Pampelune des barons de Navarre, pour
ce que Huitasse qui la terre gardoit de par le roy de France
les voulloit corrigier d’aucunes mauvaises coustumes qu’il
maintenoient au pays. Si envoia hastivement Robert, conte
d’Artois et Imbert de Biaujeu(2), et leur commanda qu’il
secourussent hastivement son chevalier et sa gent, qui de
par luy y estoient alés, et que il préissent en leur aide ceux

(1) Nois. Neiges.

() Imbert de Biaujeu. « Franci® conestabularium. » (Gesia Ph, III,
pag. 534.)

de Thoulouse et de Carcassonne et de Pierregort, et qu’il
ippelassent en leur aide Gascon de Biart et le conte de Foy.

Le conte d’Artois se hasta moult et mena avec luy vingt
mille hommes, que & pié que A cheval. Tant alérent qu’il vin-
drent 4 un chastel qui est nommé Molans (1) es s’arrestérent
ilec tant qu’il fussent conseilliés coment né par quel voie
il pourroient entrer en Navarre. Endementiers qu’il es-
toient en tel point, un prince de Navarre qui estoit nommé
Sanse (2) s’apperceut et avisa qu’il avoit mespris de ce qu'il
avoit esté contre le roy de-France; si ne voult plus estre
contrairea la gent le roy né faire nul encombrement. Garse
Morans (3) si fu couroucié de ce qu’il s’estoit ainsi tourné
devers le roy de France, sile fist espier afin qu’il le peust
trouver en tel point qu'il le peust occire. Si avint que Pierre
Sanse estoit couchié en son lit : tant fist cherchier qu’il le
trouva et l'occist et les chevaliers qui estoient de sa mes-
nie. Quant sa femme et ses enfans sorent sa mort , si man-
dérenta monseigneur Huitasse que il luy aideroient en toutes
maniéres , mais il leur promist que il leur aideroit a vengier
lamort de Pierre Sanse. Ainsi comme il estoient en tel bri-
gue et en tel descort , le conte d’Artois se tenoit prés des
pors (4) & grant foison de gent A pié et & cheval; et ala
tant qu’il laissa les pors, et s’en vint par les mons de
Piréne et passa tout oultre par la terre d’Arragon et en-
tra au royaume de Navarre luy et tout son ost. Tant che-
vaucha et ala avant qu’il vint devant la cité de Pampelune,

(1) Molans. Versus finem terra Gasconis de Biardo, in castello ipsius
quod Mollans nuncupatur, » (1d., id.) Ce doit étre Mauléon.

(2) Sanse. « Petrus Sances. »

(3) Garse Morans... « Garsium Morani, regis Franci® adversariorum
principem et capitaneum... » (Id., id.)

(4) Des Pors. C'est-a-dire prés des chemins par lesquels on pénétroit
dans les Pyrénées. De 1, la ville de Saint-Jean-Pied-de-Port.

droitement la veille de Nostre-Dame en septembre, et assié-
gea la ville environ a tout son ost.

Garse Morans qui avoit occis Pierre Sanse estoit
en la cité, maistre et capitaine de tous : avec luy estoient
pluseurs barons de Navarre qui par pluseurs fois avoient
assailli messire Huitasse ; et messire Huitasse leur donnoit
souvent grans assaus et les faisoit moult souvent reculer.
Quant le conte d’Artois vit qu’il ne voulloient issir hors né
venir en bataille contreluy, si fist ses engins drecier, et si fist
jecter pierres et mangonniaux qui abatoient devant eux
quanqu’il trouvpient, maisons, sales et palais. Si orent ceux
de dedens grant paour, si qu’il ne sorent que faire né que
devenir, né n’avoient nulle espérance de sauveté sé ce

-n’estoit par fuite : et vindrent & Garse Morantgsi luy de-

mandérent qu’il pourroient faire, et il leur dist qu’il ne
se esbahissent de riens et que le matin il chasceroit les
Frangois du siége.

Quant ce vint & Panuitier, il fist grans caroles et grans
tresches(1), et chanter & haute voix, pour donner
cuer A ses bourgois qui moult forment s’espoven-
toient : si disoit et maintenoit qu’il avoit trop grant désir
de combatre i ses ennemis. Si comme vint entour mienuit ,
que la nuit fu bien obscure et le peuple fu acoisié, Garse
Morsant et Golsant et les autres plus nobles de Navarre
issirent de Pampelune le plus seriement qu’il porent et
tournérent en fuie.

Garse n’osa demourer en Navarre pourle lignage de Pierre
Sanse , ains s’en fouy tant comme il pot au roy de Castelle
qui le regut et prist a garantir contre ses ennemis. Le peuple
de Pampelune fu moult troublé et les bourgois esbahis
quant il sorent que ceux qui les devoient garantir s’en es-

(1) Tresches. Rondes, sarabandes.

toient fouys; les nouvelles en vindrent au conte d’Artois
qu'il s’en estoient ainsi alés, si en fu moult courroucié,
car il avoit enpensé qu’il les présenteroit au roy de
France. '

Les eschevins de Pampelune mandérent an conte d'Artois
que moult volentiers s’accorderoient & luy. Quant le conte
oi ce, si envoia le connestable de son ost 4 Pampelune. Si
comme il parloient ensemble, en quelle fourme il feroient
paix et en quelle maniére, la piétaille coururent aux
armes et aux murs et aux deffenses de la cité, pour ce
que Ven parloit de paix; si entrérent ens malgré leur
capitaines, qui les encontredirent tant comme il porent ;
si robérent et prisrent quanqu'il porent trouver, et
occirent hommes et femmes, ainsi comme sé ce feussent
Sarrasins. Et prenoient a force les- veufves femmes et les
pucelles et se couchiérent avec elles, et puis les despoillérent
et tollirent quanqu’il avoient ; et n’espargnié¢rent né églyse
né moustier, ains s’en vindrent A la tombe du roy Henry
qui gisoit en l'églyse Nostre-Dame, et cuidérent qu’elle
fust d’or et d’argent, si la despecitrent toute et esrachiérent
par pieces et par morceaux. Le conte d’Artois fist crier a
ban, par tout 'ost et en la cité, qu’il se tenissent en paix
et se souffrissent de mal faire , ou il les puniroit des corps.
Adoncques se restraindrent et tindrent de mal faire ,
pour la doubtance qu’il avoient du conte d’Artois qui
forment les menagoit. Le conte d’Artois rasseura les
bourgois et les prist en sa garde et en sa deffense , et leur
rendi tant comme il pot de ce qui leur avoit esté tollu,
Quant la cité fu prise, le conte d’Artois la fist garnir de sa
gent, et les fist entrer és forteresces pour deffendre et gar-
der la cité de leur ennemis. D’ilec se parti et ala partout le
royaume de Navarre et prist tout en sa main, né ne fu
nul qui li osast contredire né qui contre luy peust durer.

J.

XXYV.

Coment le conte d Artois ala parler au roy dEspaigne.

Quant Pampelune et toute la terre de Navarre fu enla main
du conte d’Artois, nouvelles en vindrent au roy d’Espaigne; si
se doubta moult de luy et de son royaume. Si manda au
conte d’Artois , comme A son chier cousin, salut et bonne
amour, et luy manda que volentiers parleroit 4 luy et le
verroit. Le conte d’Artois regut les messages moult courtoi-
sement et les fist demourer avecques luy tant qu'’il se fust
conseillié. Tantost prist un message , et envoig au roy de
France ce que le roy d’Espaigne luy requeroit (1), et que
riens ne vouldroit faire sans son congié.

Le roy de France luy manda que bien luy plaisoit que il
y alast, comme cil qu’il tenoit pour bon et pour loial, et que
moult se fioit en luy. Quant le conte d’Artois ot congié, si -
se mist au chemin et alaau roy d’Espaigne qui le regut moult
liement et & grant feste ; et parlérent ensemble de moult de
choses. Et moult luy pria le roy qu’il fist la paix de luy et
du roy de France. Le conte respondi que volentiers le fe-
roit. Ainsi comme il estoient ensemble, vint un message qui
aporta tout P'estat et tout le secré et tout le pensé du roy
de France. Quant le roy ot oi le message , si dist au conte
d’Artois : « Biau cousin, je ne suy point sans amis a la court
» de France, et ainsi me devriez-vous obéir et aidier, par
» raison de lignage; j’ay tels amis qui bien me savent

(1) Ce que le roy , etc. C’est-a-dire : Pour Jul donner avis de V'invitation
que lui faisoit le roi d’Espagne et pour le prévenir qu’il atlendroit sa
permission pour s’y rendre.

» mander tout son couvine , et qu’il veut faire et qu’il a en
» pense. »

Ainsi furentensemble ne scay quans jours le roy et le conte,
et se déduisoient ensemble et se esbatoient ; tant que le conte
demanda congié et le roy luy donna volentiers. Et puis le
convoia et fist honneur et courtoisie, tant commme il pot. Le
conte d’Artpis s’en vint tout droit en Navarre, et pensa
moult en ce que le roy d’Espaigne savoit V'estat et le secré
du roy de France; si chéy en souspecon que ce venist de
Pierre de la Broce. Lors se conseilla 4 ses amis sé ce
estoit bon qu'il s’en alast en France ou il demourast;
si luy fu loé que il pourroit seurement laissier la terre a
garder aux chevaliers de Pierre Sanse et & messire Huitasse
de Biaumarchais, et aller en Frances’il luy plaisoit. Le conte
prist les seremens des chevaliers de Pierre Sanse, et leur
pria moult de garder la terre en telle maniére qu’il y eus-
sent honneur. A tant se départi et chevaucha tant qu’il
vint en France; et dist et raconta au roy Phelippe tout ce
qu’il avoit oi et veu du roy d’Espaigne. Le roy pensa bien
que ce venoit d’aucuns de ses privés qui estoient en son ser-
vice. Pour ceste chose fu-il moult en doubtance & quels
gens né A quels personnes il se pourroit conseillier né dire
son secret.

Incidence. — Assez tost aprés, vindrent en France les
messages du royaume de Tharse, et denonciérent au roy
Phelippe de par le roy de Tharse, leur seigneur, que sé il
vouloit aler Qultre mer sur Sarrasins, que volentiers luy
aideroit en toutes les maniéres qu’il pourroit , et de gent et
de conseil et de toutes autres choses dont il le pourroit
aidier. Ces messages qui vindrent de Tharse n’estoient
mie Tartaring , ains estoient Georgiens. Les Georgiens
sont prés voisins aux Tartarins , et sont en leur subjection
et en leur commandement, et croient en Nostre-Seigneur

Jhésucrist. Il vindrent & Saint-Denys en France célébrer la
Pasque par le commandement le roy, comme bons cres-
tiens et parfais, selonc ce qu’il monstroient et le faisoient
assavoir.

Quant il orent séjourné en France tant comme il leur
plut, si s’en repairérent et retournérent , et alérent en An-
gleterre et distrent au roy d’Angleterre ce meisme que il
avoient dit au roy de France. L’an de grace mil deux cens
soixante dix et sept, I’apostole Johan , qui devant estoit
nommé Pierre L’Espaingnol (1), se vantoit assez souvent
quant il estoit avec ses plus privés qu’il devoit vivre lon-
guement , et que bien le savoit , selon la science de géomé-
trie et d’astronomie ; mais il ala tout autrement que il ne
disoit. Car si comme il séjournoit a Viterbe, il fist faire
une chambre d’encoste le palais. Si comme il ala veoir la
besoigne coment elle se faisoit, une solive tresbucha de
haut et chéy sur luy, et le debrisa et quassa tant qu’il mou-
rut dedens les six jours de celle froissure : si fu enterré en
I’église Saint-Laurens, en la cité meisme.

XXVI.

\

Coment Pierre de la Broce fu pris et pendu.

En ce temps meisme advint que na message qui portoit
unes lettres acoucha malade a une abbaye. Si le sousprit le
mal que il vit bien que il luy convenoit mourir. Si appela
ceux de I'abbaye, et leur fist promettre et jurer que il ne bail-
leroient les lettres a nulle personne vivant né A nul homme

(1) Pierre L’Espaignol. « Joannes XX natione Hispanus. » ( Gesta
Ph. 111, pag. 536.) Pierre d’Espagne étoit grand médecin,

~—

fors A la propre personne du roy de France. Quant le mes-
sagier fu mort , un moine de laiens prist les lettres par le
congié de son prieur, et les porta tout droit au roy de
France & Meleun sur Saine ou il estoit.

Le roy regut le moine liement et luy fist bonne chiére,
puis entra en une chambre pour estre plus privéement, et
appela aucuns de ses privés, et fist ouvrir la boiste, et aussi
regarder de quel séel elle estoit séellée. Si trouva-Y’en
que c’estoit le séel Pierre de la Broce. Si ouvri-on les lectres,
mais ce qui dedens estoit escript ne voult-on point descripre
né faire assavoir (1). Moult se merveillerent ceux qui les-
lectres virent de ce qui estoit dedens. Tantost le roy se
parti de Meleun et s’en vint & Paris, et séjourna ilec trois
jours. D’ilec se parti et ala au bois de Vincennes. La fu
mandé Pierre de la Broce, et pris et mené en prison;
apres il fu mené a Yanville (2), et fu mis en la maistre tour.

Nouvelles vindrent & I'évesque de Baieux que Pierre de
la Broce son cousin estoit en prison. Si s’en ala au plus tost
qu’il pot 4 la court de Romme, et se mist en la garde de
Iapostole. Ne demoura guaires que Pierre de la Broce fu
mené A Paris. Si furent mandés pluseurs des barons de
France pour oir le jugement Pierre de 1a Broce, et pourquoy
c’estoit et comment il avoit desservi mort.

Quant les barons furent assemblés , Pierre fu tantost
délivré au bourrel de Paris qui pent les larrons , & un bien
matin , ains souleil levant. Si le convoi¢rent au gibet les
ducs de Bourgoigne et de Breban et le conte d’Artois, et
pluseurs autres barons et hommes nobles. Le commun peu-
ple de Paris s’esinut de toutes pars , et coururent hommes
et femmes apreés; car il ne povoient croire que homme

(1) Ne voult-on point fuire assavoir. « Et adhuc est ignoratum. » (Gesta
Ph. IIL.)
(2) ranville. Janville, dans le Beauvaisis.

de si hault estat fust devalé an bas. Le bourrel luy mist
la corde entour le col, et luy demanda s’il voulloit riens
dire, et il dit que nennil. Tantost le bourrel osta 'eschielle,
et le laissa aler entre les larrons.

Nul ne se doit fier en hautesce mondainne né en son
grant estat. Car la roe de fortune qui ne se tient en un point
né en un estat 'aura tantost dévalé et mis au bas. Tous
ceux que Pierre de la Broce avoit mis 4 court né de riens
avanciés furent boutés hors du service, né nul n’en de-
moura que l’en péust savoir (1).

(1) Le chreniqueur de Saint-Denis , dans toute 'histoire de Pierre de
la Brosse , a omis celles des réflexions de Nangis qui pouvoient rendre
problématique le crime de cet infortuné favori. « Cujus mortis causa
» apud vulgus incognita, magnam cunciis qui audierunt admirationem et
» murmurationis materiam ministravit. » Ce qu'il y eut de mieux prouvé
dans toute I'affaire, ce fut la haine vouée par tous les grands & Pierre de
l1a Broce. Les révélations de la béguine de Nivelle, les propos du comte
d’Artois , les mystérieuses dépéches apportées par un moine dont on ne
eite pas méme P'abbaye, tout avoit ¢té mis en usage auprés du plus crédule
des rois, tandis que Marie de Brabant falsoit aisément tourner contre le
favorl le crédit que lul donnoit amour de son époux. Cependant, tous
nos historiens modernes ont, 2 qui mieux mieux, deversé I'injare sur le
malheureux Pierre de 1a Brosse. II faut pourtant en excepter M. Daunou,
Histoire littCraire, t. x1x, pag. 407 et 408, et M. Achille Jubinal, éditeur
d’un recueil curieux de piéces de vers faites 2 ’occasion de cette illusire
disgrace. C'est pourtant une réhabilitation possible que celle’du ministre
de Philippe-le-Hardi : indépendamment de Pauteur des Gesta, nous avons
le témoignage d’un contemporain bien plus illustre, de Dante lui-méme
qui se trouvoit A Paris peu d’années aprés I’événement. Dante a placé
Plerre de la Brosse dans son Purgatoire parmi les négligens : voici la
| récleuse mention qu'il lui a consacrée :

Vidi. ............Panima divisa
Dal corpo suo per astle et per inveggla,
(Come dicea,) non per colpa commisa ;
Pier della Broccia dico, e qul proveggia
Mentr'é di quala donpa di Brabante, -

Si ehe perd non sia di pegglor greggia.

« Je vis 'ame qui fu séparée du corps par ressentiment et par envie,
» ainsi qu'on le disoil. Je parle de Pierre de la Brosse; el puisse 1a dame

XXVIIL.
Du soudan de B‘aéiloine.

Bondodar, le sondan de Babiloine, avoit destruit la cité
d’Antioche, puis se tourna devers les chrestiens, et leur
fist assez de maulx et de grief. En ce temps meisme que
Pierre de la Broce fu destruit, les Tartarins furent moult
courouciés de ce que Bondodar menoit si grant maistrie en
la terre d’Oultre-mer, si assaillirent Turquie et luy mande-
rent bataille. Le soudan assembla tant de gent comme il pot
avoir, et vint contre eulx en bataille; les Tartarins leur
coururent sus et en detrenchiérent et occistrent une grant
partie ; le soudan meisme fu navré a mort, et se fit porter
4 Damas : ilec mourut des plaies’ qu’il ot eues. Son fils fu
élu a soudan aprés la mort de son pére : mais il ne le tint
mie longuement en paix , car pluseurs admiraulx firent
conspiration contre luy, et le assistrent en un chastel que
I'en nomme le Crac qui siet assez prés de Babiloine : tant
crut et moulteplia le descort entre eux que l'une partie -
occist 'autre.

XXVILL

De la voie que le roy de France fist au Mont de Marchant.

Le roy Phelippe assembla grant partie de ses barons et
s'en ala en Gascoigne A une ville qui est nommée le Mont
de Marchant (1). D’autre part vint le roy d’Espaigne avec des

» de Brabant, pendant qu'elle vit encore, pourvoir 3 ne pas élre un
» jour rejetée dans une plus coupable troupe. »

Ce tercet du Dante suffit pour faire pencher la balance en faveur de la
Brosse.

(1) Mont de Marchant. Mont-de-Marsan.

plus nobles hommes de son pais et commenci¢rent A parler
de P'injure et du descort que le roy d’Espaigne faisoit &
ma dame Blanche et & ses enfans. Le roy d’Espaigne estoit
A sejour 4 Bayonne, si comme messages aloient et venoient
d’une part et d’autre. Si comme les deux roys estoient
ainsi comme A accort, les messages vindrent et apporté-
rent commandement de ’apostole que les deux roys féissent
paix et s'accordassent ensemble bonnement sus paine
d’escommeniement , si que ce fust au prouffit et a louange
de saincte églyse.

Quant le roy de France oi tels paroles, si ne voult qu’il
en fust parlé, ains se départi tantost du Mont de Mar-
chant, et s’en ala tantost 4 Thoulonse. Si luy vint le roy
d’Arragon, luy et grant compaignie de nobles hommes,
pour 1’y faire révérance et honneur. Le roy le receut moult
liement et luy donna grans dons, et luy fist grant courtoi-
sie. Quant le roy d’Arragon ot esté avec le roy de France
tant comime il luy plut, si prist congié et s’en retourna en
sa terre, et trouva sa femme qui avoit nom Constance,
fille de Mainfroy le dampné et ’escommenié : si luy dit (1)
coment et en quel maniére il porroit avoir le royaume de
Secile. Et le roy Pierre luy demanda sé elle avoit 0i nulle
nouvelle certaine de Palerme et Messines? et celle luy res-
pondi que si il les voulloit aidier que il le recevroient a
seigneur et A roy, et seroient de tout leur povoir contre
le roy Charles, né jamais né le tendroient 4 seigneur.

(1) Si luy dét. Alors Constance lui dit.

XXIX.
Incident du ﬂeui:c de Saine.

Selon le temps de grace mil deux cens quatre vins, le
fleuve de Saine issy hors de son chanel et espandi par tout
le pais. Et vint A si grant ravine 4 Paris, qu’elle rompi la
maistre arche de Grand pont et quassa et froissa des aultres
jusques a six, et rompi de Petit pont la greigneur partie, et
enclost Paris de toutes pars, si que nul ne pooit aler né venir
fors que par navie.

L’an de grace mil deux cens quatre ving et un , monsei-
gneur de Mont Pincien (1) en Brie , prestre et cardinal de
Saincte-Cecile, fu sacré a apostole, et fu appellé Martin.

XXX.

Coment ceulx de Secile se retournérent contre le roy Charles.

Celle année meisme , Pierre roy d’Arragon fu moult en-
talenté (2) des malices sa femme, et la crut de quanque
elle disoit. Elle affermoit certainement et faisoit enten-
dant 3 son baron qu’elle estoit hoir du royaume de Secile,
et le tenoit pour trop failly, pour ce qu’il ne s’offroit a
eux pour estre leur seigneur, comme ceux qui le reque-
roient chascun jour.

Quant le roy ot oi et sceu et escouté teles paroles, si

(1) Mont Pincien. « Montpincem » vel « Monspicii. » Variantes: Mon¢-
payen. 11 ¢’agit ici de Martin IV (Simon de Brie, de Montpencien, ou de
Montpilloy, en Champagne.

(2) Entalenté. Excité, animé , aiguitlonné par.

